
IRA JOAN
ISANGUENATOCOQUERI
JESOQUIRISITO ITOMI
TOSORINTSI

Cara imatsiguengatapé Quirisito.

1 Cara jiraisonoriguinte cara teraiquerai ine
quibatsi ainta Quirisito Ira aisati icantaro pibega
Irinibare Tosorintsi yoniaganta ati icanta Tosor-
intsi, aisati itiomoqueri Tosorintsi, Irironta Tosor-
intsi.

2 Cara jiraisonoriguinte itsibatari Tosorintsi.

3 Cara jiraisonori yobetsicanéro antagaisati ora
inatsi. Teni ine pairoraca ora aniaigui yamai ora
te irobetsiquiro Iriro.

4 Iriro timagantatsiri caniatacagantatsiri.
Ipaguetéri cara intimaiganaque  pérosati
matsiguenga. AisatiIriro osangueguiteserétocotiri
matsiguenga  cara  yoniagaigacari  Iriro

caninarisonori. ' o
> Iriro aisati icantaro pibega cataguiteri

ora osangueguitetaguetiro cara posibitanéro
ora tsitiniri. Aisati Quirisito osangueguite-
serétocotaiguiri matsiguenga cara igdtacaqueri ora
icantagueti te onganinate. Yaca quibatsica aiti
tojai ora te onganinate cantaca tsitiniri, carari
ora tsitiniri te ogabeiro te ogatsibaquiro ora
cataguiteri.

6 Tosorintsi igdqueri ira sérari jitacha Joan.

7 Iroro ipoguéque Joan arota ingomantégotiri
Quirisito Ira osangueguiteserétocotaiguiri
matsiguengajegui arota inguemisantaigueri.

8 Joan cagari Quirisito. Iroonti ipocobique in-
gomantégotiri Quirisito Ira osangueguitetocotiri
matsiguenga.

9 Iriro cantaca Cataguiterisonori yosanguegui-
tetocotiri antagaisati matsiguenga cara ipoque
Iriro yaca quibatsica.

10 TJiraisonori yobetsiquéro Quirisito
antagaisati. Carari cara inasegui yaca
quibatsica te irogotaigabaqueri matsiguenga te
irgacaninataigabaqueri Itingomi.

11 Ipoque irasiqué iguebatsite, imatsiguen-
gatabitapari joriojequi carari te iragaigabaqueri
imatsiguenga.

12 Carari aintapague 4gobéri iquemisantobéri.
Aito cara itomintaigacari Tosorintsi iniaiguéri
caninari aisa icanta iniaqueri caninari Itomi Ira
Jesoquirisito.

13 Ira quemisantobéri Quirisito, pérosati
itimacagajiri ~ Tosorintsi, yogabisaicotajiri.
Carari te iragabisaicotajiri Tosorintsi iriantinta
quemisantatsi iriri. Quero yogabisaicotaja iriati.
Quero yogabisaicotobaga matsiguenga iriati.
Paniro iragabisaicotajiri matsiguenga Tosorintsi
cara inguemisanqueri Itomi.

14 Tra Quirisito ipaniaca Jonogaguitequé,
imatsiguengatasantapé cara otsomaaqueri iniro,
itiomotaigapéna naroeguiqué. Naniasantaiga-
baqueri caninarisonoriguinte. Iriro paniro
Itomi Tosorintsi Ira igdque yaca quibatsica. Iriro

cabintsasantaigap@rine matsiguenga irojocajineri
ora icantagueti te onganinate aisati quero
iquengairo aroquenta inintasantaigapéri. Aisati
patiro inibatiro Iriro ora aisonori.

15 Joan icomantégoteéri, icantaiguéri
matsiguenga catsigue:

—Iriro Ica nacantocoque cani cara nacanque:
“Yamai aintana naro yaca. Aiquenta coraque
iribocapé Iriro Ira Atingomisonori. Ibaquina
Irironta caninarisonoriguinte. Ira te aisati in-
gantina nibega naro aroquenta irinaga ini Iriro
jiraisonoriguinte”.

16 Irironta caninarisonoriguinte
icabintsagueiganacai. Aiquero iatanétigue
icabintsasantaiganacdi. Aisati icantaneintégotacai.

17 Jiraisonori isanquenaquero Moisés ora
igdanté Tosorintsi. Carari yamai icabintsasantacai
Jesoquirisito aisati ipaigacairo ora aisonori.

18 Teni pairi neirine Tosorintsi. Paniro ini Itomi
itimacaqueri Iriri jiraisonoriguinte. Igotacacai
Iriro atiicanta Iriri.

Joan icomantégotéri Quirisito.

(Mt 3.11-12; Mr 1.7-8; Ir 3.15-17)

19 Cara Jerosarénqué igdtaiguéri jorio ira
saseriroti aisati imatsiguenga Irebi. Ipocasipéri
cara inasegui Joan, yosamitaigapéri:

—¢Pairibi obiro? ¢Obiroco Quirisito Ira agabi-
saicoontatsi?

20Icomantégotaca Joan yotabitobéri:

—Cagarina naro Quirisito Ira agabisaicoontatsi.

Catingasati icantaigabaqueri Joan.

21 Aisati yosamitaiguéri:

—¢Pairibi obiro? ¢Obiroco Erias?

Icanque Joan:

—Cagarina naro Erias.

Aique yosamitairi:

—:Obiroco comantantatsiri ira isanguenato-
coque Moisés jirai?

Yotabitobéri:

—Cagarina naro.

22 Aique icantaiguéri  saseriroti  aisa
imatsiguenga Irebi:

—¢Pairiroco pijitara obiro? ¢Pairo pinibatégotéma
obiati? Nocogaiguini pingomantégotima, ora non-
gomantaigapairi ira agaquina.

23Icanque Joan:

—Naanti comantantatsiri cara_tera ontimin-
gani ira isanguenatocoque Isaias jiraisonori cara
icanque comantantatsiri:

Pobetsicoboquitineri irabo Atingomi.
Ora ocanti piganinatineri paneingomento.

24 Tra osamitaiguéri Joan iriantiegui iragdtane
bariseo.

25 Yosamitairi aisati:

—Cagaribica Quirisito Agabisaicoontatsiri,
cagaribica Erias, cagaribica comantantatsiri ira
isanguenatocoque Moisés cara jiraisonori; ¢Pairo
pobaotisabiritaiguéri matsiguenga?

26Joan icantaiguéri:

—Naro baotisatantaro nija, carari ainta omat-
siguengaqueé Ira te pigoigueri.

27 Aiquenta iribocapé. Ira te aisa ingantina
nibega naro. Nitsoingaa naati tenta ongomeite
nantsibatimari Irironta obaquina. Iriro caninar-
isonori Natingomi.

28 Omagaro oca icanquero Joan cara poeboro-
qué jitacha Betania cara onamijaqué Joriran ai-
quero cara iconteti paba. Canta ibaotisataiguéri
matsiguenga Joan.

Atsati icomantégotairi Quirisito Joan.

29 Cara oquétaguetanai Joan iniobéri Jesos
ipogopé, aro icomantaiguéri matsiguenga
icanque:

—iPinetsaigabaqueri Ira iragatane Tosorintsi!
Aisati icantari ibega itiomijani oisha ira
ogamagaigui. Aisati Iriro camobitaiguérine
antagaisati matsiguenga irdgopitaguetajiri ora
icantagueti te onganinate.

30Iriro nocomantégoté cani cara nacanque: “Ya-
mai aintana naro yaca. Aiquenta coraque iri-
bocapé Ira obatina Irironta caninarisonoriguinte
irinaganta itimata cara jirasisonoriguinte”.

31 Teni pigdigueri obiro. Teatisati nogdtiri naro
carari igadquina Tosorintsi cara nongomantégotéri
Quirisito arota irogoigueri omatsiguenga. Iroro
nobaotisatantobitaro nija cara noniaganqueri
Iriro.

32 Pérosati icomantégotéri Jesos Joan icané:

—Naniobéro cara paguépé Isére Caninaro Tosor-
intsi aisa ocampari ibega sompaguiti pinampari.

33 Cara terai nog6tiri naro, Ira agdquina
nobaotisatantaro nija icanquina: “Cara piniobéro
Caninaro Nasére oguétasipéri sérari aitosati
pinampémari, Ica sérari Ira baotisatanquimarone
Caninaro Nasére, ora ocanti imémiroti Nasére”.

34 Aroque naniaquero. Aro yamai
nocomantégotiri Ica Iriro Itomi Tosorintsi.



Joan 1:35 Vi Joan 1:43

Jesos icaimériirogomere.

35 Oquétaguetanai aintasati inasegui Joan aisati
pite irogomere.

36IniobériIraJesos cara yabisanaque, icanqueri
irogomere Joan:

—iPinetseri Ira sérarira! Iriro aisati icantari ibega
itiomijani oisha igacdiri Tosorintsi.

37Ira pite irogomere Joan iquemaqueri aro yo-
guiatanéri Ira Jesos.

38 Cara iniobéri pitirooti Jesos inebintanaca,
icabéri:

—¢Pairo picogui?

Yotabitanéri:

—Ogomeantatsiri, ;{Nega pitimi?

39 Yotabitobéri Jesos icanqueri:

—Joocaigue pinetsénte.

Aique yoguiatéri cara itimiri. Aro inibatobaca
irooti cara ochapiniguitetané.

40 Ainta piteni ira quemisanqueriJoan aique yo-
guiatanéri Jesos. Paniro ijita Antiris ireinti Simon
Peroro.

41Tritsita Antirisicoganéri Simon ireinti iniopéri
icampeéri:

—Aroque naniaqueri Ira Quirisito.

Quirisito ocanti Agabisaicoontatsiri.

42 Antiris yaganéri ireinti cara Jesosiqué. Icabéri
Jesos ira Simon:

—Obiro pijita Simon, itomi Joan. Yamai najita-
jimi Sejas aisati Peroro oca ocanti mopé.

43 Oquétaguetanai ipintsataca Jesos iriaté cara
Garireaqué. Aique iniaqueriira Jeripe, icanqueri:

—Piguiatapéna.

44 Ipaniaca Jeripe cara poeboroqué jitacha Bet-
saira. Aisati Antiris aisa Peroro pitirooti Bet-
sairasati.

45 Aique idque Jeripe icoqueri Natanael, ican-
querti:

—Aroque naniaiguéri ira isanguenatocoque
Moisés jiraisonori cara isanguenaque ora
iragdantane Tosorintsi.  Aisati isanguenatoco-
taiguéri comantantatsirijegui. Iriro Jesos, itomi
José Nasaresati.

46 Yotabitobéri Natanael yosamitobéri:

—¢Aintaco caninari paniacha Nasarequé?

Icanqueri Jeripe:

—Jooque pinetséntiri.

47 Cara iniobéri Jesos ira Natanael icantoco-
queri:

—Pinetseri caninari jorio ira te iromatobiante.

48 Aique yosamitéri Natanael Ira Jesos, ican-
queri:

—¢Pigbquinaco?

Icanéri Jesos:

—Naniaquemi cara teraiquerai ingaimimi
Jeripe, cara pinasegui otabiqué panguirintsi
jitacha iguera.

49 Yotabitanairi Natanael: _ o
—Ogomeantatsiri, Obiro Itomi Tosorintsi.

Obiro Itingomi joriojegui imatsiguenga Isirael
jiraisonori.

S0Icanqueri Jesos:

—¢Piquemisanquina aroquenta nocomantémi
naniaquemi cara pinasegui otabiqué
iguera? Aiquenta piniobéro basini tojai, aro
pinguenganeintasantanéma.

51 Aisonori yamai nocomantaiguémi nopaniaca
Jonogaguitequé nomatsiguengatapé cara nibogué
yaca quibatsica. Aiquenta piniobéro Jonogaguite
osirianaquima, aisati piniaigabaqueri ironomire
Tosorintsi iragainocanéma jonoqué cara Naroqué
aisatiiraguépé.

2

Yoguibatéro itasorintsite Jesos.

1 Omoncaraca maba cataguiteri cara yaguéro
iina sérari cara poeboroqué jitacha Cana cara
Garireaqué. Aintasati pinasegui iniro Jesos.

2 Aisati icaiméngani Jesos aisati irogomere cara
yapatotaigaca igaimanejegui.

3 Cara pitsoatanaca oja oba aro ocanqueri iniro
Jesos:

—Tsoatanaca obaa.

4Yotabitanéro Jesos:

—Atsi caraquenta, ina. Terai oretima catagui-
teri cara noniaguémari matsiguenga cara nomito-
cotagueantémari natasorintsite.

> Aro iniro ocanqueri iromeraro ira quitiro
obaa: o _

—Pairorapagueraca iragdquemi Jesos, pingan-
tiro.

6 Aiti pinasegui oquibe chomo ocarati 6 ora
yogantaro nija ora yoguétetantagueta jorio. Patiro
chomo ojaquima nija 100 iritoro.

7 Aro igaqueri Jesos:

—Pijjaguiro nija cara chomoqué antagaisati cara
ocarati 6.

Icanquero. lagasantéro irooti otseraqué.

8 Aique icanqueri Jesos:

—Pinguiate arosata yamai. Pdganéneri ira
agaantiro jiesita.

Aro yaganéneri.

9 Cara iniantacaro iriro ora nija pegacha obaa,
te irogc')te negaraca opaniaca. Irianti iromeraro
ogdiguéro cara ipiaquero Jesos irironta jagaiguéro
nija. Aro ira agaantiro jiesita icaiméri sérari aguéro
iina

10jcabéri:
—Ametaigaro eiro cara omagaro poguibatagani
ir6quimaro ora obaa caninajaro. Aique

cara iroquimaca tojai ira igaimane; aro cara
imégotaigueri ora obaa te opénatima tojai. Carari
obiro poguéro ora caninajaro obaa irooti yamai.

11 Cara poeboroqué jitacha Cana cara
Garireaqué yoguibatéro Jesos itasorintsite.
Yoniaganca arota irogdigueri matsiguenga

Iriro caninarisonori aisati sintsirisonori. Aro
iquemisantaiguéri irogomere Jesos.

Itimaque Jesos cara Caperinaoqué.

12 Aique idque Jesos cara Caperinaoqué. It-
sibataro iniro aisati icarataiguéri ireinti aisati
irogomere. Cara, itimaigué arosata cataguiteri.

Ijocaigueéri Jesos ira pimantatsiri cara ibango-
qué Tosorintsi.

(Mt21.12-13; Mr 11.15-18; Ir 19.45-46)

13 Pénibaque orequima cataguiteri ora jitacha
Pasicoa cara iquengapiantaiguiro joriojegui cara
jiraisonori isotocaigai Ejipitoqué. Aro iaque Jesos
Jerosarénqué.

14Iniopéri cara oquibequé pongotsi irasi Tosor-
intsi ira pimantaiguiri oisha, aisati sérari baaca
aisati paroma. Aintasatiira campiatiri quirequi.

15 Yobetsiquéro iripasamento Jesos iroonti so-
gatsa. Aique ijocaiguéri antagaisati pimantatsiri
aisati ibaacate aisati iroishate. Yosibiquero ime-
sane ira campiatiri quirequi yosocaguitéri iguire-
guite.

16 Jcanqueri pimantatsiri paroma:

—iPaganéri sotora! jQuero popimantaguetiri
yaca ibangoquéca Pabati Tosorintsi!

17 Aique iquengaigairo irogomere ora Sangue-

naricaraocanti: o
Nocogasanti iraniacaninatiro pobango mat-

siguenga. Iroro ora inguisanijintaguéquina
naro aisati ingoque irdquena.

18 Yosamitaiguéri joriojegui:

—¢Pairo poniagaiguéna ora nogodontimi Obiro
cara igdquemi Tosorintsi picanquero negaca?

19 Yotabitanéri Jesos:

—Pogomeriguetiro oca pongotsica. Cara omon-
caraquima maba cataguiteri nobetsicairo aisati.

20 [cantaigué jorio:

—Tojai osarini ocarati 46 cara pobetsiquéngani
oca oquibe pongotsica irasi Tosorintsi. ¢Yamai
picanque Obiro pobetsicairo mabanti cataguiteri?

21 Carari Jesos te irinibatocotiro pongotsisonori
oquibe. Iroonti inibatégoté ibatsasonori aisatinta
ocantaro pibega ibango Tosorintsi.

22 Troro cara aroqueque icamaque Jesos ica-
niatanai, iquengaigairo irogomere oca nibar-
intsica, aro iquemisantaiguéro Sanguenari aisati
iquemisanque ora yogometaiguéri Jesos.



Joan 2:23 xi Joan 3:4

Jesos igotasantaiguéri matsiguenga.

23 Cara Jerosarénqué aiti cataguiteripague
jitacha Pasicoa cara yapatotaigaa jorio. Itasor-
intsitaguetasanotapé Jesos iquemisantacagopéri
tojai  matsiguenga cara  iniaigabaquero
iquemisantaigabaquero ora icanque Iriro.

24 Carari te imemari ira matsiguenga igdquerinta
ora iquengaigaca omagaro.

25Ig6que ora iquianca antagaisati matsiguenga.
Aro te ingogue basini comantirine ati icanta
matsiguenga igdquerinta iraneingomentojeguiqué
Serarl.

3

Nicoremo ipocasipéri Jesos.

1 Ainta inasegui sérari jitacha Nicoremo. Iriro
bariseo. Aisati iriro itingomi jorio. Aintasati
basini itingomipague jorio.

2 Cara tsitiniriqué ipocasipéri Jesos Nicoremo,
icampéri:

—Ogometinari, nigdigué Obiro iragatane Tosor-
intsi tenta irineni pairiraca intasorintsité can-
timine pibega Obiro pitasorintsitasanoti queroca
itsibatari Tosorintsi.

3 Yotabitobéri Jesos icabéri:

—Nangantasantémini, queroca Tosorintsi
itimacagajiri  matsiguenga  yoganiaséretairi,
aisati queroca ibogai irirai, quero yareta
Jonogaguitequé cara itimi Tosorintsi aisati igdanti
Iriro.

4Yosamitéri Nicoremo:

—Aroca antiasiparitané ¢Atiroco anganaima
cara iboganaje aisati? ¢Atiroco anganaima cara
anganajiro aniro cara iboganaje aisati?

5 Icomantéri Jesos:

—Nangantasantémini queroca itimacagajiri yo-
ganiaséretairi matsiguenga Tosorintsi cara Irini-
barequé aisati Isérequé Tosorintsi, quero iati Jono-
gaguitequeé cara itimi Tosorintsi aisati cara igdanti
Iriro.

6 Ira otsomaaque iniro, irianti imatsiguenga
Sérari. Ira yoganiaséretairi itimacagaji Isérequé
Tosorintsi, imatsiguengatacari Tosorintsi aisati.

7 Quero piquenganeintasanta aisati querooti-
sati omabocaguimi ora nacanquemi: “Panibanibi
intimacagajimi Tosorintsi”.

8 Ora coguentima ocoguentimaguiteti. Pique-
mobétiguiro cara ojigocanéma, carari te pigote
negaraca oquenopé, teatisati te pigote negaraca
ojatagueque. Aisati ocantari ibega ira itimacagaji
Isérequé Tosorintsi. Pigotocoqueri ira irirai iti-
macagajlIsérequé cararite pineiro Isére Tosorintsi
tenta oneingani.

9 Aique yosamitairi Nicoremo:

—¢Atiroco ocanta oca picanquinaca?

10 Yotabitanéri Jesos icanqueri:

—¢Obiro ogomeantatsi cara omatsiguengaqué
teco pigotiro oca nacanquimica?

11 Aisonori nanganquimi ninibatégotéro
ora nigoigui. Aisati ora naniaigué irooti
nocomantegote. Carari obirojegui teni
pinguemisantaigabaquero ora nocomantaiguimi.

12 Teca pinguemiro cara ninibatégotaiguémiro
ora inatsi quibatsica, ¢Atirasatico pingantiro

cara pinguemobéro cara nanibatégotéro ora
paniénguicha Tosorintsiqué?

13 Te pairi jatatsine Jonogaguitequé. Paniro
Naro, Naronta paniénguicha Jonogaguitequé. No-
matsiguengatapé cara nibogué yaca quibatsica.

14 TJiraisonori Moisés itinaaquero irosiacago-
mento marangue jonoqué anchapoaqué cara te
ontimingani aisa onganquima inganquina nibega
Naro cara iribéquégotéquina jonoqué

15 arota pairiraca quemisanquinane iragani-
aséretairi intimacagajiri Tosorintsi arota quero
iati Sharincabeniqué, carari pérosati cara intiomo-
quena Jonogaguitequé.

Péro icanque Jesos:

6 —Tojaisonorinta Tosorintsi inintasanoiguiri
matsiguengajegui, igadquena yaca quibatsica.
Naro Itomi paniro. Igdquena arota pairiraca
quemisanquinane nantimacagajiri, quero iati
Sharincabeniqué, carari pérosati intiomoquena
Jonogaguitequé.

17 Tosorintsi teni iroro iragabiritina Naro It-
omi yaca quibatsica cara nangasitigataigueri mat-
siguenga. Igaquena arota nagabisaicoqueri mat-
siguenga ira quemisanquinane.

18 Quero icasitigatiri Tosorintsi ira quemisan-
quina Naro Itomi paniro, carari aroque ico-
mantégotéri ira te inguemisantina iriaté Sharin-
cabeniqué tenta inguemisantina.

1921 Cara icantagueigui matsiguenga ora
te onganinate, icoguini inganquero cara
tsitiniriqué. Teni iraninte ingantiro cara
cataguiteriqué tenta iraninte iripasiguite cara

iraniaiguéri imatsiguenga. Naro aisati nacantaro
pibega cataguiteri aronta nopasiquitacaguiri
cara nogoOtacaguiri matsiguenga icantagueigui
ora te pojocajenga arota iripasiguitané. Iroro
iguisaneintobitaiguina. Aroque Tosorintsi
icomantégotaiguéri iriro iridté Sharincabeniqué
tenta iranintaigue inguemisantina. Irari ira
cantaguetiro ora caninaro irotsitipéna tenta
iripasiguiteni. Iroonti icanque caninasati cara
imitocoqueri iriro Tosorintsi.

Iroro oca icanqueri Jesos ira Nicoremo.

Aisati icomantégotairi Jesos Joan.

22 Aique idigai Jesos aisati irogomero cara Jore-
aqué. Cosamani itimaigué cara ibaotisataiguéri
matsiguenga.

23 Aisati Joan ibaotisatantagueque cara poe-
boroqué jitacha Enon aitoniatiqué basini poeboro
jitacha Sarim aronta pini nija tojai. Ipogaigapé
matsiguenga ibaotisataigabaqueri Joan

24 cara teraiquerai iromingueri Eroris ira Joan.

25 Ipégatsatobaca irogomere Joan aisati
itingomi jorio. Inibatégotéro cara ati ingantima
iraguétetaima matsiguenga.

26 Ipocasipéri jorio icampériira Joan:

—Ogometinari, Ira tsipatimi cara onamijaqué
Jorirdn cara iconteti paba, Ira pinibatégoté cani,
yamai ibaotisatéri matsiguenga. Yoguiataiguéri
tojai matsiguenga.

27Yotabitanéri Joan icanque:

—Quero pairi asintachane pairoraca, queroca
ipiri Tosorintsi.

28 Piquemaiguéna obineniati cani nocomantémi
catingasati cara cagarina naro Quirisito Agabi-
saicoontatsiri. Patiro igdquena Tosorintsi nongo-
mantégotiri cara teraiquerai ingonijapé Iriro.

29 Naro cantari iramigote ira d&guéro iina.
Iramigote inganinatané cara inguemobéro
irinibare. Nacaninaté naro yamai aroquenta
yoguiataiganaqueri Jesos matsiguenga.

30 Aiquero iridtanétigue Iriro irobatanéna.
Cararinaro aiquero najatanétigue nangarantanae.

31 Ira paniacha jonoqué Iriro obatatsi anta-
gaisati. Naro paniacha quibatsica. Ninibatégotiro
orainatsiquibatsiqué. Quirisito iquenopé Jonoga-
guitequé. Iriro obatiro antagaisati Irironta Atin-
gomi.

32 Jcomantégotéro Iriro ora iniaque aisati ora
iquemaque cara jonoqué, carari teni inguemisan-
tiri matsiguenga ora icanti Iriro.

33Ira quemisantobérone ora icomanti Quirisito,
irogdque cara icanti Tosorintsi ora aisonori.

34 Tosorintsi agdqueri Quirisito. Inibatiro Irini-
bare Tosorintsi aroquenta ipasanoqueri Caninaro
Isére Tosorintsi Ira Jesos.

35 Aisati inintasanoqueri Itomi Tosorintsi, iroro
1pasan0taguequer1 omagaro arota iragdantaguetiro.

36 Ira quemlsanquerme Itomi Tosorintsi inti-
macagajiri Tosorintsi aisati pérosati intiomoqueri
cara Jonogaguitequé. Ira te iraninte inguemisan-
tiri Itomi quero itiomotiri, caraanti iriaté Sharin-
cabeniqué aroquenta iguiséri iriro Tosorintsi.

4

Idque Jesos cara Garireaqué.
(Mt4.12; Mr 1.14)

13 Tra barisesoegui iquemocoqueri Jesos cara
ibaotisataiguéri tojai matsiguenga. Ibatajiri Joan
tojaininta irogomere Jesos. Carari te Iriro bao-
tisatantatsine Jesos irianti igati irogomere imao-
tisataigueri matsiguenga. Cara igdque Jesos ora
icanti bariseo, aro idigai Jesos aisa irogomere,
isotocaiganaji cara Joreaqué, aique idigai aiquero
cara Garireaqué.

Yogomequero Jesos ora Samariasato.

4Icoque Jesos inguenantaigaimaro abatsi que-
nacha Samariaqué.

5 Yareca poeboroqué jitacha Sicar aronisati
iguebatsitequé José ora ipéri cara jiraisonori iriri
jitacha Jacob.

6 Pinaseguiiguinare Jacob cara ydguiro nija jirai.
Aro imagoté Jesos isobigopé iguinarequé catinga
paba.

7-8 Aroqueque igaqueri irogomere Jesos iridigué
poeboroqué iromanantaiguénte perintsi. Aro pi-
pogopé tsinane Samariasato cara onosiquégoténti
nija. Yobetsatobacaro Jesos icabéro:

—Pomena nija.

9 Ocanqueri Samariasato:

—¢Pairo pamanobiquina nija Obiro jorio? Naanti
Samariasato.

Ocanque negaca  liguisanijintobaganinta
joriojegui aisati ira Samariasatiegui.
10 Yotabitanéro Jesos:

—Arome pigoque ora icogabeca Tosorintsi imémi
aisati pigoquiname Naro manimiro nija, aro po-
manocoquina nija obiro, aro nomeémi nija timaca-
gantatsiri arota pintimané pérosati.

11 Ocanqueri tsinane:

—Ogomeantatsiri, teni ine obiro ora
paganquimaro nija aisati tsomaguisonorinta pini
nija. ¢Nega paguéro ora nija timacagantatsiri ora
poména cara nantimaneé pérosati?

12° TJacob nomatsiguenga jiraisonori
iquiaquinaro oca cara nacaaiguiro ora ydga iriro
jirai aisati itomijegui omagaro ibiraegui. Iroonti
caninajaro nija. ¢ Yamai pijiquenico poména basini
nija caninajarisonori? ¢Pobaquerinico Obiro Jacob?

13 Yotabitanéro Jesos:

. —Antagaisatiira 6garo oca nijaca, aisati iromire-
ae.

14 Trari 6guémarone nija ora noméri Naro quero

imiretai. Iroronta nija ora noméri ocontetanéri
isérequé onganquima cara picontiati nija. Ongan-
tacaquimari pérosati intiomoqueri Tosorintsi cara
Jonogaguitequeé.

15 Aique ocanqueri tsinane:

—Ogomeantatsiri, pomena ora nija timacagan-
tatsiri querota nomiretai, querootisati nipocaji
yaca nonosiquégotai nija.

16 Icanquero Jesos:

—Pijate pingaiméntiri pijime popocaigapé yaca.

17Potabitanéri iroro:

—Teni irine najime.

Jesos icomantéro icanque:

—Aisonori teni irine pijime.

18 Aroque pagué pijime icarati pabocorooti.
Irari ira dguimi yamai cagari pijime. Aisonori
picanque teni irine pijime.

19 Ocanqueri tsinane:

—Ogomeantatsiri, EAtI picanta cara
pigotocoquina? ¢Obiroco comantantatsiri?

20 Jirai yamanocoqueri nomatsiguengajegui
Tosorintsi yaca oguitojaica. Obirojegui jorio
picantaigui te ongomeite yaca. Picantaigui patiro
nomanocotaiguéri canta Jerosarénqué. ¢Nega
ocaninati nomanocotaigueri Tosorintsi?

21Yotabitanéro Jesos:

—Pinguemisantina, tsinane. Coraque catagui-
teri cara quero pamanocotiri Pabati Tosorintsi
yaca oguitojaica querootisati pamanocotiri canta
Jerosarénqué.

22 Pamanocotaiguiri obiro Ira te pigoigueri.
Naroegui jorio nigdiguiri Ira namanocotaigui
Irironta  agabisaicoontatsi  ipaniaca cara
naroeguiqué Irironta jorio.

23 Yamai aroque pareca cataguiteri cara iro-
manocotasantiri quemisantatsiri aronta omito-
cotiri Isére Tosorintsi ogomequeri ora aisonori.
Iroronta icogui Pabati Tosorintsi iromaniri anta-
gaisati ira coguiri Iriro.

24 Teni iraneingani Tosorintsi tenta ine ibatsa,
iroonti Isére. Iroronta patiro yamanocotiri
isérequé matsiguenga aisati yamanocoontari
Irinibarequé Tosorintsi ora aisonori.

25 Ocanqueri tsinane:

—Nigoque carairibocapé Agabisaicoontatsirilra
jitacha Quirisito aisati. Cara iribocapé ingoman-
tagueiguenaro omagaro.

26 [canquero Jesos:

Naromé Quirisito ira nibatacaguimira.

27 Aito cara yaretaigapa irogomere Jesos. Iquen-
ganeintaiganaca cara inibataseguiro Jesos tsi-
nane, carari te pairi osamitapérine ¢Pairo pini-
babiritiro?

28 Aique ojocanéro tsinane ogaamento pidque
poeboroqué. Ocomantaguequeri omatsiguenga:

29 —Popocaigapé piniaigueri sérari aroque
icomanténaro antagaisati ora nacantagueti.
¢Iriropeera Quirisito?

30 Isotocaiganaque Samariasati poeboroqué
aique iaigué cara inasegui Jesos.

31 Teraiquerai iraretaigapémari Samariasati
icantopiantéri Jesos irogomere icanqueri:

—Ogometinari, pope.

32 Carari icanqueri Iriro:

—Aiti noperi ora te pigoiguero obiro.

33 Aique yosamitobaganaca irogomere icanque:

—¢Aintaco matsiguenga mapéneri iraperi?

34Icanque Jesos:

—Cara aroque opaigué, teni anguenguero
operi. Aisati cara nanganquero Naro aisati
notsonquineri ora ininti Tosorintsi Ira agaquina,

nanganinatané. Teni nanguenguero noperi tenta
natasegue.

35 Picantaigui obiro: “Itsibasatinibani mancha-
coriobiguitéma tirigo”, cararinanganquemi Naro:
“Pinetsaigueri matsiguenga. Irirojegui cantaca

osamatagasonori tirigo panibati obiguitéma. Ira
matsiguenga panibati pinguemisantacaguiri”.

36 Ira obiguitiro tirigo irdgobéro ora
iripénabentéri casintaro. Aisati ira quemisan-
tacaguiri matsiguenga Naro pénabintérine.
Ira quemisanquinane pérosati intiomoqueri
Pabati Tosorintsi cara Jonogaguitequé.  Aro
inganinaigué pitirooti ira comantégoténane aisati
ira quemisantacaguirine matsiguenga.

37 Aisonori cara ocanti nibarintsi: “Ira pangui-
tatsi quero iriro aguiro. Basiniati dguérone”. Ipan-
guitiro poro matsiguenga oguitso iroonti Irini-
bare Tosorintsi, carari basini obiguitérone cara
inguemisantacaguiri matsiguenga.

38 Nigataiguimi obiro pobiguitaiguero ora ipan-
guité basini. Aisa icanta icomantégoténa basini.
Yamai pogometaigueri obiro matsiguenga arota
inguemisantina.

39 Iquemisantaigabaqueri arosonori Samari-
asati Ira Jesos aroquenta ocomantégotéri tsinane
cara ocanque: “Icomanténaro antagaisati ora
nacantagueti”.

40 Troro icantobitaiguéri Samariasati Ira Jesos
icanqueri:

—Pintiomotaiganaquina yaca.

Aro itimané Jesos pite cataguiteri.

41 Aro iquemisantaiguéri tojai basini Samari-
asati aroquenta iquemaigabaqueri Irinenisonori
Jesos.

42]cantaiguéro ora tsinane:

—Pinibatégotéri  Jesos obiro carari te
najitimi. Yamai naquemisantaiguiri aroquenta

naquemaigabaqueri Irineniati Iriro. Nigliguéri
Iriro agabisaicotaiguérine omagaro matsiguenga.

43 Cara pabisanaque pite cataguiteri
yogaganaca Jesos irooti cara Garireaqueé.

44 Irineniati cantégoténguicha Jesos teni irania-
caninataigueri comantantatsiri imatsiguenga.

45 Cara yaretanaca Jesos Garireaqué,
yagaigabaqueri caninasati aroquenta iniaiguéri
Garireasati canta Jerosarénqué cara itasonganti
Jesos.

Jesos yoguibegajiri itomi iromeraro itingomi.

46 Ajsati yarepaa Jesos cara poeboroqué jitacha
Cana cara jirai ipiaquero nija obaa. Ainta iromer-
aro itingomi ipaniaca Caperinaoqué. Aro ijanaité
itomi.

47 Cara iquemocotobairi Jesos iromeraro itin-
gomi cara ipaniaa Jesos cara Joreaqué irooti
Garireaqué, aro iatdsiqueri Jesos Candque, ya-
manocopeéri:

—Popogopé nobangoqué pigaguibegajinari no-
tomi. Pénibaque ingamadque.

48 J[cabéri Jesos:

—Queroca nitasongantagueti, quero
piquemisantaiguina.

49Yamanocopéri iromeraro itingomi icampéri:

—Natingomi, panonganéma omanaque icami
najaniquite.

50 Yotabitanéri Jesos:

—Popiganajima pobangoqué. Aroque ibeganaa
pitomi.

Iquemisanquero sérari ora icanqueri Jesos, aro
ipiganaja.

51 Cara yanonganaa pénibaque iraretajimaro
ibango itonguibotaigacari iromeraro
icomantobéri:

—Ira pitomi tegotsitanai.

52 Yosamitobéri ati ocanta yaropeique. Yotabi-
taneéri:

—Chopi aroque iparique paba pabisanaqueri
janatigantsi.

53 Yamai igOque iriri cara ibegaja itomi chopi
cara icanqueri Jesos: “Aroque ibeganaa pitomi”.
Aito caraiquemisantaiguéri Jesosiriro aisati oma-
garo imatsiguenga.

>4 Ainta Jesos itimaji Garireaqué, ipaniaa cara
Joreaqué. Ocarati yamai pite cara itasonganque
Jesos cara yarepaa Garireaqué.

)

Jesos yoguibegajiri janaitatsiri cara ogaarequé.

1 Aique omoncaraca basini cataguiteri cara ya-
patotaigaa joriojegui, cara itonganaji Jesos aisati
Jerosarénqué.

2 Cara Jerosarénqué pinasegui ogaare aitoniati
omoro cara iquenacaguiri oisha. Irinibarequé
jorio ojita Betesita aiti pabocorooti pongotsi.

3 Cara pongotsiqué ainta inariaiga tojai
janaitaguetatsiri, comarajari, carancara,
emeéngari, omagaro. Yoguiaque cara
irosebaaquero nija

4ironomire Tosorintsi. Cara yaguépé irosebaa-
quero nija, aique pairiraca obaquénguitsine in-
gaaté irobegajima pairoraca ojita ora dguéri.

5> Ainta inasegui sérari ijanaité tojaisonori os-
arini ocarati 38.

6 Inariaca irisomamintoqué. Iniopéri Jesos
igOpéri ijjanaité cosamani. Yosamitapéri:

—¢Pininti pobegajima?

7Yotabitobéri janaitatsiri:

—Nomatsiguenga, teni irine  pairiraca
cajaaquinane cara osebaatanéma nija. Iroontita
najaque naro irobaquina basini ingaaté.

8 Aro igaqueri Jesos:

—Pingabiritima pagairo pisamamento
paneitanae.

9 Aito ca ibeganaa. Ydganairo irisomaminto,
yanéitanai.

Iguiségotaro jorio Sdbaro.

Ibeganaa sabaroqué.

10 Troro icantaguéqueri joriopague ira sérari
janaitabitacha icanqueri:

—Yamai iroonti sdbaro. Teni ongomeite paganéro
pisamamento. Jiraisonori isanguenaque Moisés
ora quero atarobacaantaro eiro cataguiteriqué
sabaro iroronta comagoriantague.

11Yotabitanéri sérari:

—Ira aguibegajina igaquina: “Pdgairo pisama-
mento panéitanae”.

12Yosamitaiguéri jorio:

—¢Pairo ijita ira agaquimi: “Pagairo pisamamento
panéitanae”?

13 Te irog6te pairiraca aguibegajiri aroquenta
ipeganaca Jesos cara matsiguengajeguiqué.

14 Aique iniajiri Jesos oguibequé pongotsi irasi
Tosorintsi icanqueri:

—Pinetse. Aroque pibeganaa. Quero pintague-
taji aisati ora te onganinate arota quero pitsipiri-
aji agabenisonori.

15 Ipiganaja iriro cara joriojeguiqué icoman-
taiguéri cara yoguibegajiri Jesos.

16Iroro iguisanijintaguéqueri jorio Ira Jesos aro-
quenta itasonganque sabaroqué ora cataguiteri co-
magoriantague.

17 Carari icanqueri Jesos:

—Pabati Tosorintsi pérosati icantiro ora caninari
irooti yamai. Aisati nacantari Iriro nacantiro ora
caninari. ¢Pairo nojocobiquero cara sabaroqué?

18 Aroquenta Jesos icanque cara Iriro Iriri
Tosorintsi cara aisati icantari Tosorintsi, aisatinta
itarobacaatiJesos sdbaroqué, icogasanotaigabitaca
jorio irdguirime Jesos.

Cara igdanti Itomi Tosorintsi.

19Icanque Jesos:

—Nangantasantémini Naro Itomi Tosorintsi teni
nangantasitima Naro pairoraca. Iroonti nan-
ganque ora icanti Pabati. Ora omagaro icanti
Iriro, aisati nanganquero Naronta Itomi.

20 Inintasanotina Pabati Naronta Itomi. Yoni-
aguinaro antagaisati ora icanti Iriro. Aisati ironi-

jaguina basini tojai arota pinguenganeintasan-
taiganaquima.

21 Cara icabiriqueri yoganiatairi Pabati ira
caménguitsi, aisa nacantari Naro naganiatairi
pairiraca ira naninti.

22 Yamai Pabati teni ingomantégotaguetiri
matsiguenga ora inganque. Ipénaro Naro
cara nogoontaiguémari antagaisati matsiguenga

nongomantégotéri pairoraca ingantaigué aisati
negaraca iridigué.

23 Icanquero Pabati negaca arota omagaro ira-
niacaninatina caninarina Naronta Itomi aisati
icanta iniacaninatiri Pabati. Ira te iraniacani-
natina Naro Itomi, teatisati iraniacaninatiri Pa-
bati Ira agaquina.

24 Nangantasantaiguémini ora aisonori ira que-
mobérone nasi nanibare aisati inguemisanqueri
Pabati Tosorintsi Ira agaquina, pérosati intiomo-
queri Tosorintsi cara Jonogaguitequé. Quero ic-
asitigatiri Pabati. Jirai idigabitaca aiquero Sharin-
cabeniqué, carari yamaiiridigae cara Jonogaguite-
qué.

25 Nangantasantaiguémini aroque omoncaraca
cataguiteri cara lraegul jaténguitsineme alquero
Sharincabeniqué yamai cara inguemobeéro nani-
bare aro nantimacaguiri Naronta Itomi Tosor-
intsi, iridigué cara Jonogaguitequé.

26 Aisati nacantari ibega Pabati catimaneri
aisati timacagantatsiri, Iriro pénaro natimané
Naati aisati nantimacaguiri matsiguenga Naronta
Itomi Tosorintsi.

27 Aisati itingomiquina ipénaro cara nongo-
mantégotaiguéri matsiguengajegui ora inganque
aronta nopaniaca Jonogaguitequé cara nomat-
siguengatasantapé cara nibogué.

28 Quero piquenganeintasanota cara orequima
cataguiteri cara antagaisati igamagaegui ingue-
mobéro nasi nanibare,

29 aro ingabiritanaima inganiatanae
irisotocané imoropaguequé, ira cantaguetiro
caninaro pérosati intiomoqueri Tosorintsi

Jonogaguitequé. Irari cantaguetiro ora te
onganinate nongomantégotéri antagaisati cara
iridgué Sharincabeniqué.

30 Teni nangantasitima pairoraca ora nocogui
Naro. Iroonti ora inganquina Tosorintsi nongo-
mantégotaiguéri matsiguenga. Patiro nanganque
oraicogui Ira agaquina.

Iraegui comantégotéri Jesos.

Perosa icanqueri jorio Jesos:

31 —Aroca Naati comantégoténguichane, aro pin-
gantocoquina Naro notsoigani.

32 Ainta basini comantégoténa. Nigdque ora ico-
mantégoténa iroonti aisonori.

33 Cani posamitagantéri obirojegui ira Joan; ora
icomantaiguémi iroro aisonori.

34 Carari Naanti Itomi Tosorintsi; jemita ora
ingomantégoténa matsiguenga. Patiro nacan-
quimiro arota iragabisaicotaigaimi Tosorintsi.

35Joan aisati icantaro pibega obotagantsi cara
posangueguitetasanoti. Arosata cataguiteri pi-
caninatomotaiguéri obirojegui.

36 Irinibare Joan ogO6tacagaiguémi cara
Naro Itomi Tosorintsi. Aisati ogOtasantaguimi
ora nacanque Naro cara nitasongobentiri
matsiguenga cara igaquina Pabati. Patiro
nanganque ora igaque Iriro.

37 Aisati Ira agdquina icomantégoténa carari
te pinguemaigabaquero Irinibare teatisati pini-
aigueri atiraca icanta Iriro.

38 Teni pinguemisantaiguero obiro Irinibare
Tosorintsi tenta pinguemisantaiguena Naro cara
igaquina Iriro.

39 Pinibatasantaiguiro = caninasati  ora
Sanguenari pijiquenta obirojegui ontimacaquemi
pérosati jonoqué, carari Naanti ocomantégoti.

40  Teni  pinintaigue pabentina  Naro
pinguemisantina cara pintiomotaigueri
Tosorintsi pérosati Jonogaguitequé.

41 Teni nongogue piniacaninatasitaiguena

42 nigbdiguéminta obirojegui teni pinintaigueri
Tosorintsi.

43 Nipoque igdquenanta Pabati, carari
te  pinguemisantaigabaquina. Carari
iribocasitimaca ira matobiantatsi, irianti
pinguemisantaigabaque.

4 Teni pinguemisantobinte obirojegui;
iroontinta picogaigui piniacaninatobaguima
obirojegui matsiguenga. Teni pingogaigue
iraniacaninatimi Tosorintsi.

45 Quero pijitina Naro comantégotémine Paba-
tiqué. Pijitabeca piquemisanqueri Moisés carari
iriati Moisés comantégotaiguémine.

46 Arome pinguemisanqueri Moisés, aisati

pinguemisantaiguename Naro Naronta
isanguenatocoque Moisés.
47 Carari teca pinguemisantaiguero

isanguenare Moisés, ¢Atiroco onganquima
pinguemisantaiguéro nasi nanibare?

6

Jesos ipaiguériiraperi sérari icarati 5,000.
(Mt 14.13-23; Mr 6.30-46; Ir 9.10-17)
1Ttsonquero irinibare Jesos cara Jerosarénqué,
aique iataji cara Garireaqué. Imontianaca an-
gaare jitacha Garirea aisati ojita Tiberias.

2 Yoguiataiguéri tojaisonori matsiguenga ini-
aiguérinta Jesos cara itasongobenqueri janaitat-
siri.

3-4 Cara pénibaque orequima cataguiteripague
ora jitacha Pasicoa cara irapatotaiguéma
joriojegui, itongaiganaque oguitojaqué Jesos aisati
irogomere isobicaigapé.

5 Iniaigabaqueri Jesos arosonori matsiguenga
yoguiataigapéri. Icanqueri ira Jeripe:

—¢Nega omananténeri pan ora irapaigué?

6 Icanque Jesos negaca arota iraniantémari
Jeripe. Aroque igdque Jesos ora inganque Iriro.

7Yotabitaneéri Jeripe:

—Aroca omananté pan ora pénatacha 200

tenario, quero cotonguiboro cara irapaigué
omagaro arosata.

Paniro tenario yagui ira tarobacaatatsi poro
cataguiteri.

8 Poro irogomere Jesos ijita Antiris ireinti Simoén
Peroro icanqueri:

9 —Ainta yaca janequi sérari yamapé paboco-
rooti pan aisati pite itiomijani sima, carari quero
cotonguiboro tojainta matsiguenga.

10Tgaqueri irogomere Jesos icanque:

—Pigasobicaigueri.

Aitl pinasegui caninaro tobarisi tojai. Isobi-
caigué sérari cara tobarisiqué icarati 5,000.

11 Yaguéro pan Jesos icarasiaqueri Tosorintsi,
aro yotsatengaiguéri ira sobicaigatsi.  Aisati
ipaguetaiguéri sima. Ora ocarati icogaigui
matsiguenga.

12 Cara iquemaigaca omagaro, icanqueri
irogomere Jesos:

—Pobiitaguetajiro oraingarataigué, arota quero
omainatémata.

13 Aro yobiitaguetajiro iagajiro ocarataji 12 can-
tiri ora angaraquenguicha pan aroquenta ique-
maigaca tojaisonori matsiguenga.

14 Cara iniaiguérinta matsiguenga Ira Jesos cara
yomitojaiguéro pan aisati sima itasorintsitequeé,
aro icané:

—Aisonori Ica Iriro_ comantantatsiri Ira
boquénguitsine yaca quibatsica Ira oguiaigué

cosamani.
15 Igoque Jesos cara icogaigué matsiguenga

irdganéri inganqueri itingomi. Aro itonganaque
Jesos aisati, idque casiriconiati.

Ipigapaa Jesos Caperinaoqué, yanéiatané nija
jonoicanti.
(Mt 14.24-33; Mr 6.47-52)

16 Cara  ochapinitané yanongaiganaca
irogomere Jesos yagaitané angaareque.

17 Yotetaiganaca pitotsiqué idtocoigué aiquero
cara antatinta Caperinaoqué. Aroque otsitinique.
Teraiquerai iraretima Jesos.

18 Aro oparintanaca omotoncaatané angaare
sintsironta coguentima.

19 Icomataiganaque pabocorooti quirémetoro
cara iniaigabaqueri Jesos yanéiapéro angaare
jonoicanti. Itsorogaiganaque irogomere.

20 Icampéri Jesos:

—Naanti. Quero pitsorogaigui.

21 Aique icaninataiganaque yotetaigabajiri Je-
sos pitotsiqué. Aiguito iniaigaa canta onamijaqué
canta iriatéri.

Icogaiguéri matsiguenga Ira Jesos.

22 Itimaigué matsiguengajegui cara yapaigué
pan. Oquétaguetané 1g01gue teni ine p1tot31 Patiro
ora yotetaiganaca irogomere Jesos idtocoigué,
carari Jesos te intsibatanaimari.

23 Paretaiga basini pitotsipague opaniaca
Tiberiaqué aronisati cara yapaiguéro pan
matsiguenga cara icarasiabintéro Jesos.

24 Cara igoigué teni irinaje Jesos irirojeguiqué
teatisati irogomere, yotetaiganaca pitotsipague-
qué irooti Caperinaoqué cara ingogaigairi Jesos.

Jesos ijica perintsi timagantatsiri.

25 Cara iniaigairi antatinta, yosamitapairi:

—Ogometinari, ¢Ati ocanta pipoque yaca?

26 Yotabitanéri Jesos icantaiguéri:

—Nangantasantémini nigoiguémi teni
pingogaiguena cara nitasonganti, carari
picogaiguina aroquenta papaiguéro poperi
piquemaigaca.

27 Quero picoguiro perintsi ora pe-
ganénguichane, ora pingogue perintsi timagan-
tatsiri ontimacaguimi Jonogaguitequé pérosati
ora nomémira Naronta matsiguengatapénguitsi.
Ipénaro Pabati Tosorintsi cara nomaiguémiro
irorota timaquimine obirojegui pisérequé.

28 Yosamitaiguéri:

—¢Pairo nangantaigué ora ininti Tosorintsi?

29 Yotabitanéri Jesos:

—Icoguini Tosorintsi pinguemisantina Naro
Irironta agaquina.

30 Aique yosamitaigairi:

—¢Yamai pairo pitasongué aisati arota naniobéro
nanguemisantimi? ¢Pairo pinti?

31 Omatsiguenga jirai yapaiguéro iraperi ora ji-
tacha mana cara tera ontimengani. Ocantoco-
quero Sanguenari:

Ipaiguéri Tosorintsi perintsi paniacha jonoqué.
32Icantaiguéri Jesos:

Nangantasantémini, teni iriro paiguemirone
Moisés ora perintsi paniacha jonoqué, carari
yamai imaiguémi Pabati perintsi irorosonori
paniénguichane jonoqué.

33 Ora perintsi imaiguémi Tosorintsi yamai, Iri-
anti sérari Ira masobingopénguitsi cara Jonogagui-
tequé. Itimacaqueri matsiguenga yaca quibat-
siqué.

34Jcantaiguéri matsiguenga Ira Jesos:

—Natingomi, pérosati poméntaiguenaro perintsi
ora picantocoque.

35Icanqueri Jesos:

—Naro perintsi timagantatsiri. = Cara popé
poperi, caraquenta pitasegae aisati. Cara
pdga nija, caraquenta pomiretae. Carari cara
pinguemisantaiguénanica, pinganinaséretané
pérosati.  Pinguemaséretaiguémaro ora perintsi
paniacha Jonogaguitequé. Naanti cantaca
perintsi paniacha jonoqué.

36 Piniaiguéna obirojegui carari aroque nacan-
quemi teni pinguemisantina.

37 Antagaisati matsiguenga ira ipina Pabati
iribocasitapéna Naro. Pairiraca bocasitapénane
coshoni noguémari quero nojocajiri sotoque.

38 Nopaniacanta Jonogaguitequé nanganque
ora ininque Ira agaquina. Teni nangante ora
nocogui Naro.

39 Ira agdquina ininti quero nobeguématiri
paniro ira ipéna, carari nangabintsasantéri irooti
cara nopocaje naganiatairi najatacaqueri jonoque.

40 Tninti Pabati Ira agdquina antagaisati
niaiguénane quemisantaiguénane Naro
matsiguengatapénguitsi, pérosati intiomoqueri
Tosorintsi Jonogaguitequé. Cara nopigaima
nangabiriqueri naganéri jonoque.

41Yabentaigaca joriojegui aroquenta icanque Je-
sos: “Naro yamai perintsi paniacha Jonogaguite-
qué”.

42 Jcantobaca jorio:

—¢Cagarico Jesos Ira itomi José? Nigotiri iriri
aisatiiniro. ;Pairoicantobique yamai: “Nopaniaca
Jonogaguitequé”?

43 Icantaiguéri Jesos:

—Quero pabentaiga.

44 Quero ipocasitina matsiguenga iriati que-
roca Iriro agatinarine Pabati Ira agdquina Naro.
Aisati nangabiritajiri naganiatairi cara nopocaje
aiquenta.

45 [sanguenataigué comantantsiripague jirai:
Irogometaiguéri Tosorintsi omagaro mat-

siguenga.

Antagaisati ira quemisanquerine Pabati ora yo-
gomequeri iribocasitapéna Naro.
46 Te pairi neirine Pabati. Paniro Naro aronta
nopaniaca Iriroqué.
47 Nangantasantémini pairiraca quemisan-
quinane nantimacaqueri cara intiomoqueri
Tosorintsi Jonogaguitequé.

48 _Naro perintsi timagantatsiri.



Joan 6:49 xxxiii Joan 6:57

49 Jirai pomatsiguenga yapaiguéro perintsi ji-
tacha mand cara tera ontimengani. Carari ica-
maigué antagaisati.

50 Oca perintsi ninibatégotica opaniaca jonoqué,
aroca irapéro matsiguenga quero icamaji.

51 Naro perintsi timagantatsiri. Nopaniaca
jonoqué aroca irapéro oca perintsica pairiraca
matsiguenga intimacaqueri Pabati Tosorintsi
pérosati.  Oca perintsi nomeérica iroonti nasi
nobatsa. Nomaiguéri matsiguenga arota
intimacaganéri iriro pérosati.

52 Aique yosamitobaca jorio icanque:

—¢Atiroco ingantima Iriro cara imacairo ibatsa
ajaguéri?

>3Icanqueri Jesos:

—Aisonori nangantasantémini nomatsiguengat-
apé. Queroca paaguiro nobatsa querootisatica
plgaro naraa, quero pitimi Tosorintsiqué tenta
pigotiri.

S4Irajaguérone nobatsa aisati guémarone naraa
aro intimacaqueri Tosorintsi Jonogaguitequé
perosat1 Aisati nangabiritajiri naganiatairi cara
nopocaje.

55 Nobatsa iroronta perintsisonori aisati naraa
iroronta omiretagantsisonori.

56Ira jaguérone nobatsa aisati 6guémarone naraa
inguengaséretina, aro intiomoquina jonoqué.
Coshoni iroquina Naro aisati coshoni noguéri
iriro.

57 Ira agdquina Pabati Irironta timagantatsi.
Naro pérosati natiomotiri. Aisa icanta ira
jaguénane nantimacaqueri.



Joan 6:58 XXXIiV Joan 6:65

58 Ninibatégotiro perintsi opaniaca jonoqué.
Teni aisati ongantimaro pibega perintsi ora
yapaigué pomatsiguenga jiraisonori jitacha
mand. Icamaigué iriro. Carari ira pérone oca
perintsica ninibatégotica pérosati intimaque
Jonogaguitequé.

59 Antagaisati oca yogomeantéca Jesos inibatéro
cara yapatotaiga jorio cara poeboroqué jitacha
Caperinao.

Cara intime pérosati matsiguenga.

60 Aroqueque yogomeanté Jesos, ainta ira
aguiatéri icantobaca:

—Comeétaro oca nibarintsica. ¢Pairi
quemobérone?

61 Igdbque Jesos cara yabentaigacaro
icomeétaigabacaro irinibare, yosamitéri:

—¢Teco ongomeitomotimi oca?

62 ¢ Atipingantaiganaque aroca piniaigabaquina
nagainocanaima cara nopaniaca jirai?

63 Itimaque matsiguenga aitinta isére. Que-
roca pini isére irianti igamaga. Oca nibarintsica
ninibatimica ontimacaquemi pérosati jonoqué;
cara pinguemisantobéro, Isére Tosorintsi onti-
macaquemi.

64 Pérosati ainta obirojeguiqué ira te
inguemisantina.

Cara jiraisonori cara iriral parinténguicha
igoitacari Jesos ira te inguemisantiri aisati ira
agaganterme

65 Aisati icanque Jesos:

—Iroro nacantaguétaiguémi quero ipocasitina
matsiguenga irianti. Patiro iromapénarica Pabati
iribocasitapéna.

66 Tojai ira aguiataigabitari Jesos aique ijo-
caiganajiri, te intsibataimari aisati.

67 Aro yosamitaiguériJesosirairogomereicarati
12:

—¢Aisatico picogaigui obiro pijaigae?

68 Yotabitanéri Simén Peroro icanqueri:

—Natingomi, teni irinaje Dbasini ira
naguiataigae. Patiro pasi pinibare ontimaca-
gaiguéna pérosati.

69 Obiro naquemisantaigué aisati nigdiguimi
Obiro caninarisonori Itomi Tosorintsi catimaner-
isonori.

70 Yotabitanéri Jesos:

—Nocoigaiguémi obiro picarati 12, carari ainta
poro obirojeguiqué iromeraro Satanas camagari.

71 Jesos inibatégotéri Joras Cariotisati ira
dgagantérine Ira Jesos cara matsiguengaqué
catsimari.

7

Iraireintiegui Jesos te inguemisantaiguerti.

1 Aique idtagueque Jesos Garireaqué tenta
iraninte iriate Joreaqué icogaiguininta joriojegui
iréqueri canta.

2Pénibaque orequima basini cataguiteri cara ira-
patotaiguéma joriojegui. Iquengaiguiro jorio cara
jiraisonori isotocaigai Ejipitoqué cara itimaigué
ibangonaeguiqué.

3Ipocasipéri ireinti Jesos icampéri:

—Pijate canta Joreaqué arota iraniaiguemi
pogomere cara pitasongangque canta.

4 Pinintica irogdiguemi matsiguenga quero pita-
songanti comanoroni. Poniagaiguemari omagaro
matsiguenga.

5 Icanqueri negaca ireinti tenta inguemisan-
tirini Iriro.

6 Icantaiguéri Jesos:

—Terai oretima cataguiteri cara najaque Naro
Joreaqué. Obirojegui pijatasiquima basinipague
cataguiteri ocaninatomotiminta.

7Quero iguisanijintaiguimi obiro matsiguenga,
carari Naanti  iguisanijintaigui = Naronta
ogoOtacagaiguéri ora icantagueti te ongomeite.

8 Pijaigue obirojegui Jerosarénqué. Queroquerai
niati Naro terainta omoncaratima cataguitericara
najaque.

9 Aroque icanque negaca, péro cara iné Jesos
Garireaquaé.

10 Cara idigué ireinti Jesos cara Jerosarénqué,
aique iataji Iriro comanoroni carari te ironi-
jaguimari matsiguenga.

11 CaraJerosarénquéicogaigabitacariJesos jorio,
icantobaca:

—¢Atique? ¢Negaraco iquenaque?

12 Tojai matsiguenga inibatégotaiguiri Jesos.
Ainta canténguitsi:

—Iriro caninari.

Ainta basini canténguitsi:

—Teni ingomeite. Yamatobiqueri matsiguenga.

13 Tojai inibatégotéri carari te irinibate catin-
gasatiqué ipingaiguérininta itingomipague jorio.

Iataji Jesos cara Jerosarénqué cara yapatotaiga
joriojegui.

14 Aroque yapatotaigaca jorio cara
Jerosarénqué  aronibati  cataguiteri  cara
otsonganaquima jiesita. Aro itonganaque Jesos
icanaque oquibequé pongotsi irasi Tosorintsi,
yogomeantape.

15Jquenganeintaiganaca jorio, icantaigué:

—¢Negaraco igOque tojai Ica tenta irisanguenatas-

anteni? _
16 Yotabitaiganaqueri Jesos:

—Teni nogomeantasitimaro Naro. Patirontiati
nogomeantiro ora icanquina Ira agaquina.

17 Pairiraca nintatsi ingante ora icocaqueri
Tosorintsi irogdoquero nogomeantane negaraca
opaniaca, irasi Tosorintsi iroontico nasiati.

18 Tra  nibatocotacha iriati iroro ininti
1ran1acan1natagu1mar1 matsiguenga, irari

nibatatsi aisonori patiro ininti iraniacaninatiri
matsiguenga Ira agatiri. Ira nibatatsi negaca iriro
caninari. Te intsoiguéma.

19 Ipémiro Moisés ora iragdantane Tosorintsi.
¢Aisonorico? Carari te poro quemisantirone obiro-
jeguiqué. ;Pairo p1cogob1que pOgaiguena Naro?

20 Yotabitaiganaqueri joriojegui:

—Teni pineicotajima. Inanquimini camagari.
Teni pairi nintatsine iroguimi.

21Icanqueri Jesos:

—Patiro cara nitasonganque sdabaroqué irooti
piquenganeintasantantanaca.

2223 Yogometaiguémi Moiseés ora pameta
pitoitiri pitomijegui. Yogomeantiro Moises ora
icanque omatsiguenga jiraisonori. Cara sabaroqué

pitoitéri pitomi arota pomoncaratiro irogomean-
tane Moisés, ¢Pairo piguisaneintobitaiguina Naro
aroquenta noguibegasantéri janaitatsiri cara
sdbaroqué?

24 Quero pinibatégotiri matsiguenga ora coni-
jatasitacha. Querootisati picomantégotasitari que-
roca pigotasantiri.

Inibatégotaca Jesos nega ipaniaca.

25 Ainta Jerosaresati icantobaca:

—¢lriroco Ira icogaigui iroguiri?

26 iPinetseri! Yogometaiguiri antagaisati mat-
siguenga carari te ingantaigueri pairoraca natin-
gomipague. ¢Aisonorico ig0iguiri Iriro Quirisito Ira
agabisaicoontatsi?

27 Carari nigoiguiri Ica negaraca ipaniaca. Cara
iribocapé Quirisito quero pairi ogotiri negaraca
imaniéma.

28 Cara oquibequé pongotsi irasi Tosorintsi cara
yogomeantasegui Jesos. Yotabitanéri catsigue:

—Pijjitaigabitaca pigodiguina Naro, aisati pijitaiga-
bitaca pigdigué negaraca nopaniaca. Carari te
nopocasitima. Nipoque igdquinanta Ira aisonori.
Teni pigdigueri obiro.

29 Naro nigotiri aronta nopaniaca cara Iriroqueé.
Aisati Irironta agaquina.

30 Icogaigabitaca irdquerime carari te pairi
dguirine terainta omoncaratima cataguiteri cara
iragaiguéri.

Pénibaque iridté Jesos.

31 Ainta tojai quemisantaiguéri icanque:

—Cara iriboqué Quirisito, ¢Aroco irobapéri Ica
Sérarica cara itasonganti?

32 Igo6igué  bariseo cara  inibatégotéri
matsiguenga Ira Jesos. Iriro aisa itingomi
saseriroti agdataiguéri ira omisantiro oquibe
pongotsi cara irdqueri Jesus. Yarepari.

33 Icabéri Jesos:

—Arosataanti cataguiteri niné obiroqué. Aique
najataje cara agaquinariqué.

34Pingogabetaigaina quero piniajina, queronta
pidigui cara niné.

35 Aique iparintaca yosamitobaca jorio:

—¢Atiroco iriaté Ica cara quero aniajiri? ¢Caraco
iridté cara iatagueque jorio jirai iguebatsitequé ira
cagari jorio? ¢Cara irogometaiguéri ira cagari
jorio?

36 ¢Pairo ocanti irinibare cara icanque: “Pin-
gogabetaigaina quero piniajina, queronta pidigui
cara niné”?

Inibatégotiro Jesos nija timagantatsiri.

37 Cara cataguiteriqué carantatsiri cara yap-
atotaiga jorio, iroonti cataguiteriqué caninaro,
icaimané Jesos icané catsigue:

—Aintaca paniro imiretasanté isérequé, iriboca-
sitapénata noméri ora icogui.

38 Cara ocanti Sanguenari, pairiraca quemisan-
querine Quirisito, cara iraneingomentoqué ocon-
tiatanéri nija timagantatsiri.

39 Jesos yosiacagantacaro nija iroonti
icomantégotéro  Caninaro Isére Tosorintsi
inantaséretémari antagaisati ira quemisanqueri
Quirisito. Terai oguépe Isére Caninaro terainta
iragainocanaima Jesos Jonogaguitequé.

Icantobagobicari Jesos.

40 Ainta inasegui matsiguenga cara iquemobéro
irinibare Jesos icanque'

Aisonori Ica sérarica Iriro comantantatsiri
Ira isanguenatocoque Moisés jiraisonori Ira
boquénguitsine.

41 Ainta basini icanque:

—Iriro Quirisitosonori.

Ainta basini canténguitsi:

—¢Atiroco imaniéma Garireaqué Quirisito?

42 Ocanti Sanguenari Quirisito imatsiguenga
David itingomi jorio jiraisonori. Aisati ocanti
imaniéma Berénqué iboeborotequé David.

43 Aro ira matsiguenga icasiriconiatibiri-
taiganacari Jesos.

44 Ainta icogaigabitaca irdguirime, carari te pairi
cantirine.

45Ira omisantiro oquibe pongotsiipigasiiganaja
cara agatiririqué, ira bariseo aisati saseriroti.
Yosamitaigabajiri bariseo:

—¢Pairo te pomabiripéri?

46 Yotabitanéri ira omisantiro pongotsi:

—Teni irine sérari nibatatsi ibega Iriro.

47Yosamitairi bariseo:

—¢Aisatico obirojegui yamatobitaiguémi?

48 ;lquemisanquerico itingomi jorio, aisati
iquemisanquerico bariseo? Teni.

49 Carari icaegui matsiguengaca te irogotiro ora
isanguenaque Moisés yamai ingasitigatéri Tosor-
intsi.

50 Ainta Nicoremo ira bocasitéri Jesos jirai. Iri-
anti bariseo. Icanqueri:

—Quero acasitigatiri pairiraca queroqueraica
icomantégota. Cara anguemagquerintata aroque

0gO0queri pairoraca icanti, aro angasitigatéri. Intso-
menta anguemirinta cara ocanti isanguenare
Moisés.

52 [sintsitsaqueri:

—¢Aisatico obiro popaniaca Garireaqué? Pini-
batasantiro Sanguenari arota pigdte te pairi co-
mantantatsiri paniachane Garireaqué.

53 Aique idtaguetaji panirootipague cara ibango-
qué.

8

Ora tsinane antagueantatsiri.

1 Carari aique idque Jesos oguitojaqué jitacha
Olibos.

2 Oquétaguetané  ipiganaja  oquibequé
pongotsi irasi Tosorintsi. Ipocasitaigapéri tojai
matsiguenga. Isobiaque Jesos yogometaiguéri.

3 Aro ira bariseo aisati ira ogomeantiro
isanguenare Moisés yamaigapéro poro tsinane
ora aguimintari ojime. Yamaigapéro yoguéro
aganguisatiqué, icampéri Ira Jesos:

4 —QOgometinari, oca tsinane naniaiguéro aique
nagaiguéro paguimintasegari ojime.

5> Ora isanguenare Moisés pigdtaiguina
nobasegaiguéro ora tsinane cantacha negaca.
¢Ati picanti Obiro?

6 Icantaigué negaca cara iraniantimari Jesos
arota ingantocotasitimari Iriro. Aro yoguitanaca
Jesos isanguenabatsatané quibatsiqué ibatsapa-
coqueé.

7 Pérosati yosamitapininqueri. Aro icabiritanaa
Jesos icanqueri:

—Aintaca obirojeguiqué pairiraca te
ingantaguete ora te onganinate, iritsita
miongatéquerone obatatsi mope.

8 Aisati yoguitanaa Jesos isanguenabatsatanai
quibatsiqué.

9 Cara iquemobéro irinibare Jesos, aro anta-
gaisatiirirojegui igonijinca icantaguetironta ora te
ongomeite. Isotocaiganaque bariseo porocague.
Iritsita obaquenguitsi antiasiparipague aique iso-
tocaiganaque ira basinipague. Irinibani Jesos,
aisati tsinane aisati irogomerejegui.

10 Aique icabiritanaa Jesos yosamitéro:

—Tsinane, ¢Atini yamai ira comantégotémi? ¢Te
pairi baseguimine?

11 Ocanque:

—Teni, Natingomi. Teni irinémataje.

Icanquero Jesos:

—Querootisati nacasitigatimi Naro. Yamai
pijataje. Quero pogatsitairo ora te ongomeite.

Jesos iguétaguiterite omagaro matsiguenga.

12 Aisati Jesos yogometajiri irogomere ican-
queri:

—Naro osangueguiteséretocotasantaguetiri
omagaro matsiguenga arota nogOtacaguiri ora
icantagueti te onganinate. Aisati nacantaro
pibega  cataguiteri  posangueguitetasanotiri
iraneingomentoqué matsiguenga. Ira aguiatina
quero yanéiti tsitiniriqué.  Nosangueguiteto-
coqueri cara isérequé arota inguemisanquina
intiomoquina Jonogaguitequé pérosati.

13 Aique icantaiguéri bariseo:

—Picomantégotaca Obiati. Notsoinguémini. Teni
pingantiro ora aisonori.

14 Yotabitanéri Jesos:

—Aroca nongomantégotima Naati, nacantiro ora
aisonori nigotinta Naro nega nopaniaca aisati
nega najaque. Te pigdigue obiro negaraca nopani-
aca teatisati pigodigue negaraca najaque.

15 Obirojegui cantégoiguina terainta pigdiguero
ora aisonori. Teni nangantocotiri pairiraca Naro.

16 Carari aroca nongomantégotiri nanganquero
ora aisonori quero nacantocotiri paniro Naro.
Intsibaténa Pabati Irironta agaquina.

17 Isanguenarequé Moisés ocanti aroca pite
Sérari inguengaiguema cara ingomantégotéri mat-
siguenga, pinguemisantiri.

18 Yamai nacantococa Naro aisati icantocotina
Pabati Ira agaquina. Ainta pite.

19 Aique yosamitaiguéri:

—¢Nega ini Piri?

Yotabitanéri Jesos:

—Teni pigotina Naro, teatisati pigotiri Pabati.
Aroca pigo6tiname Naro, arome pigoqueri Pabati.

20 Oca nibarintsica icanquero Jesos cara yo-
gomeantasegui oquibequé pongotsi irasi Toros-
intsi cara yoguiri joriojegui quirequi. Te pairi
dguirine terainta omoncaratima cataguiteri cara
iragaiguéri.

“Quero pidti atiraca najdque Naro”.

21 Aisati icantajiri Jesos:

—Canta najaque Naro, pingogaigabiténa obiro-
jegui quero piniajina queronta piati cara najataje

Naro. Pingamaque queroquerai pijoquiro ora pi-
cantagueti te onganinate. Quero popasiniatitaji.
22Yosamitobaca joriojegui:

—¢Iragamaguémanico cara icanque quero iati eiro
cara iriaté Iriro?

23Icantaiguéri Jesos:

—Obiro timaigatsi yaca osobica. Naro paniacha
jonoqué. Obiro paniacha quibatsica. Naro te
nomaniema quibatsica.

24 ;Teco nongomantimi cara pingamaigué
queroqueral pijoquiro ora picantagueti te
onganinate? Queroca piquemisantina Naro
aro quero nojocajimiro ora picantagueti te
onganinate, aro pijaigué cara Sharincabeniqué.

25 Yosamitaiguéri jorio:

—¢Pairi pijita Obiro?

Icanqueri Jesos:

—Aroque nocomantémi jirai.

26 Aiti tojaiquerai nongomantégotaiguémi.
Igaquina Pabati Tosorintsi nongomantaguequeri
matsiguenga ora icanque Pabati ora icanti
aisonori.

27 Te irogOtaiguero jorio cara Jesos inibatégotéri
Tosorintsi Iriri.

28 [roro icanqueri Jesos:

—Cara popéicoquina corosiqué Naro
matsiguengatapénguitsi, aro cara pigoiguéna Naro
aisonori. Aisati pigbdiguéna teni nangantasitima
Naati. Iroonti nacanque ora icanti Pabati

29 Irironta tsipatina Pabati. Te irioquina paniro
péronta cara nacantiro ora ininti Iriro.

30 Cara inibaté Jesos negaca, aro iquemisan-
taiganaqueri tojai matsiguenga.

Itomijegui Tosorintsi aisa ira antaguetiro ora te
onganinate.

31 Aique Jesos icantaiguéri jorio ira quemisan-
querti:

—Aroca pérosati pinguenguero pinguemisantiro
nanibare, obiro nogomeresonori.

32 Aique pigotaigabaquero nasi nanibare iroonti
irorosonori. Ongantacaquemi arota quero pi-
cantagueigui pérosati ora te onganinate. Quero
imerataimi Satanas quero icantacagajimiro ora
quimingaro. Irojocobentajimiro Tosorintsi ora
quimingaro.

33 Yotabitaiganaqueri jorio:

—Naroeguiimatsiguenga Abaram. Te pairi mer-
ataiguenane. ¢Pairo picantobique: “Quero imer-
ataina Satands”?

34Icantaiganaqueri Jesos ira jorio:

—Nangantasantémini, antagaisati ira cantague-
tiro ora te onganinate irianti iromeraro Satanas.

35 Atiraca ongantima iraninte, ira meratari
iromeraro irioquiri sotoqué, carari itomi casin-
taro pongotsi pérosati irinaque.

36 Iroro aroca nomasiniatitanaimi Naro Itomi
Tosorintsi, quero picantagueigui pérosati ora
quimingaro. Quero imerataimi Satanas.

37 Nigbiguimi obiro imatsiguenga Abaram,
carari piquengaiga pigamagaiguéna tenta
pinguemisantobéro nanibare paneingomento-
queé.

38 Ninibati Naro ora naneicoqueri Pabati. Pi-
cantaigui obirojegui ora icanti pasi piri, pique-
maiguéri.

39 Yotabitaiganaqueri jorio:

—Nasiati pabati Abaram.

Carari icanqueri Jesos:

—Obiroca imatsiguengasonori Abaram, pingan-
taiguero aisa ora icanti Abaram.

40 Carari yamai picogaigui pigamagaiguéna
cara nocomantaiguémiro ora aisonori ora
naquemaque Pabatiqué Tosorintsi. Abaram te
ingantiro negaca.

41 Obirojegui picantaiguiro irootisati ora icanti
piri.

Aique icantaiganaque jorio:

—Naroegui teni ninasitima aisa picanta Obiro
pinasita, carari ainta nasi Pabati Irianti Tosor-
intsi.

42]cané Jesos:

—Irirome piri Tosorintsi aisonori, pinintaigue-
name Naro, Naronta paniacha Tosorintsiqué.
Teni nopocasitima, igaquinani Iriro.

43 ¢Pairo te pinguemobitiro nanibare? Teni
pinguemaiguero tenta pingogueni pinguemisan-
tiro.

44ObirojeguiirasiSatanas. Iriro piriirianti cam-
agarl Picogaigui pinganque ora icogui piri. Iriro
Ogueri cara jiraisonori. Te irinibatiro ora aisonori
imaintirotinta. Itsoiganiirasintaicanta. Omagaro
tsoigagantsi paniacha Satanasiqué irironta tsoiga-
gari matsiguenga.

45 Obirojegui aisati picantari ibega iriro.
Iroro te pinguemisantaguétina ninibatironta ora

aisonori. _ i o
46 Obirojegui yamai ¢Pairi canténane aiti nacan-

tagueti ora te ongomeite? Aroca ninibatéro ora
aisonori, ¢Pairo te pinguemisantobitina?

47Tra paniacha Tosorintsiqué inguemisantobéro
Irinibare Tosorintsi. Te pinguemobéro obirojegui
cagarinta obiro iraisati Tosorintsi.

48 Aique icantaiganaque jorio:

—¢Aisonorico ninibataigué Obiro Samariasati
aisati inanquimi camagari quimingari?

49Yotabitanéri Jesos:

—Teni irinantina camagari. Patirontiati nacan-
queri ira matsiguenga iraniacaninataiguéri Pa-
bati, carari picantocotasitaguetina obirojegui ora
te onganinate.

50 Jemita  iraniacaninataiguénata  Naro
matsiguenga. Irinibatocotinata Tosorintsi ora
caninaro. Aisati ingomantégotaiguémi Iriro
obironta te pingomeitaigue.

51 Nangantasantémini ora aisonori, ira
quemisantiro ora nacanti Naro quero icami
isérequé carari pérosati intime jonoganta.

52Jcantaiganaque jorio:

—Yamai nigodtasanoigui aisonori inanquimi cam-
agari. Icamaigué Abaram aisati comantantatsir-
jjegui. Carari picanque obiro: “Ira quemisantiro
ora nacanti Naro quero icami”.

53 ¢Obiroco obaqueri Abaram ira caménguitsi?
¢Obiroco obaqueri aisati comantantatsiri iraegui
cameénguitsi? ¢Obiroco Tosorintsi? ¢Pairiroco pijita
Obiati?

>4Yotabitanéri Jesos:

—Aroca nanibatégotéma quero ocomeiti, carari
Irianti Pabati inibatégotinaro ora caninaro. Iriati
picantaigabitaca pasi pitosorintsite.

55 Teni pigoigueri. Naro nigotiri. Arome nan-
ganquimi teni nogotiri Pabati aro Naro tsoenti

pibegaiga obirojegui cara pitsoigaiga. Carari
aisonori nigotiri naquemisantiro ora icanti Tosor-

intsi.
56 Abaram = pomatsiguenga  jiraisonori

icaninatasanti cara igoque aiquenta nopoque
Naro vyaca quibatsica. Iquemisanquina
icaninaséreté.

57Icantaiganaque jorio:

—Terai oretima 50 posarinite. ¢Piniaqueri
Abaram jiraisonori?

58 Yotabitanéri Jesos:

—Nangantasantémini, cara teraiquerai irine
Abaram, ainta ninéta Naro.

59 Aito cara yagaiguéro jorio mopé cara iromion-
gatéquerime Jesos, carari aroque imdnanaca Iriro
cara matsiguengaqué, isotocané oquibequé pon-
gotsi irasi Tosorintsi iataji.

9

Yogaguibegajiri Jesos ira sérari comarajatatsi

caraibogué.

1 Cara yanéité Jesos iniaqueri sérari comarajari
irinaga icomarajati cara ibogué.

2Yosamitaiguéri Jesos irogomere:

—Ogometinari ¢Pairo icomarajabirique ica
Sérarica cara ibogué? ;lcantaguetinico iriri ora te
onganinate, oraco iniro, iriatico canténguitsi ora
te ongomeite? ¢Iroro ibogaguété comarajari?

3 Yotabitanéri Jesos:

—Icomarajatasita. Te ingantaguete ica orate on-
ganinate, teatisati iriri, teatisati iniro. Icomarajati
arota ongonijate itasorintsite Tosorintsi.

4 Cara yobariaque paba intarobacaaque
matsiguengajegui. Cara ontsitinitané quero
itarobacaati. Aisa nacantaiga naroegui.
Yamai natarobacaataigui cataguiteriqué.
Natarobacaatineri Ira agaquina. Aiquentata
nangamagqueca quero natarobacaapai.

5 Iroontita ninasegui Naro yaca quibatsica,
nosangueguitetocotiri matsiguengajegui.

6 Cara itsonquero Jesos irinibare ijobaque
quibatsiqué, yogaabatsaquero aro yagué arosata
yoguéneri iroquiqué comarajari.

71gaqueri:

—Yamai pijate, pinguibaoguitima ogaarequeé ji-
tacha Siroé.

Siroé ocanti ogataga. Aique idque iquibaoguitaa
aro ibeganaa, ipigapaa aroque iniaji.

8 Ira itimanamitanepague aisati ira niaiguéri
jiral cara yamanopiantanti quirequi, icantoco-
taiguéri:

—¢Cagarico ini sobigatsi yamanopiantanti quire-
qui?

9 Ainta icanque:

—Iriro.

Ainta basini icanque:

—Cagari. Irianti irosiagueri.

Icané iriro:

—Naanti.

10 Yosamitaiguéri:

—¢Ati picantaja cara piniaji?

1 Yotabitanéri ira comarajatabetacha:

—Ira jitacha Jesos yogaabatsaque quibatsi yogu-
inaro noroquiqué lgaquma “Pijate Siroéqué pin-
guibaoguitaima”. Aro nidque naquibatanta aro
nanianai.

12 Yosamitaiguéri:

—¢Atini yamai ira niagaimi?

Icanque iriro:

—Taa. Teni naniajiri.

Yosamitaiguéri bariseo ira comarajatabetacha.

13 Yagaiganaqueri ira comarajatabetacha cara
bariseoqué.

14 Aro iroonti cataguiteri sabaro Ira Jesos yogaa-
batsaque quibatsi ora yogaguibegantaari comara-
jari.

15 Aisati bariseo yosamitaigairi ati icantaja ca
inianai. Icanqueri:

—Yoguénaro Jesos cajabatsari noroquiqué,
aique naquibataa nanianai.

16 Ainta bariseo icanque:

—Ira  aguibegajimi te aro imaniema
Tosorintsiqué itarobacaaquenta sabaroqué.

Ainta basini bariseo icanque:

—¢Atiroco inganquima iritasongantagueque ira
Sérari cantaguetatsira te pojocajenga?

Aro icasiriconiatitaiganaque bariseo.

17 Aisati yosamitaigairi Sérari comarajata-
betacha:

—¢Pairo pingantocoqueri obiro yamai iniacaga-
jiminta?

Icanque:

—Iriro comantantatsiri.



Joan 9:18 i Joan 9:27

181rari joriojegui te iraninte inguemisantaigueri
ira comarajatabetacha yamaica aroque inianai.
Icaimagantaiguéri iriri aisa iniro.

19 Yosamitaigabaqueri:

—¢lIriro pitomi ica picantocoque cara ibogué co-
marajari? Atiicantaja iriro yamai cara inianai?

20 Yotabitanéri iriri aisa iniro:

—Nigoiguiri ica notomica. Nigdqueri ca ibogué
comarajari.

21Carariatiracaicantaja yamaicarainianai teni
nogoigue naro. Teatisati nogdigue pairiraca nia-
gairi. Posamitaigueri iriro aroquenta iquibiaque
cara ingomantégotéma irineni.

22 Tcanque iriri iniro negaca ipingaiguérinta
jorio. Aroque icomantaguetaigué jorio aroca
pairiraca cantégotérine Jesos Iriro Quirisito, iri-
oquéri cara yapatoita jorio. Querootisati inin-
tacaguiri icai.

23 Iroro icantaguéque iriri aisa iniro: “Aroque
iquibiaque. Posamitaigueri iriro”.

24 Aisati icaimaigairi sérari comarajatabetacha
icanqueri:

—Pingantocotiri Tosorintsi caninarisonori.
Nigoiguiri ira sérarira ira aguibegajimi icantagueti
ora te ongomeite.

25 Yotabitanéri iriro:

—Teni nogotiri iriroca cantaguetatsira. Patiro
nigoque jirai nocomarajatabeta yamai aroque na-
niaji.

26 Aisati yosamitaigairi:

—¢Pairo icanquemi cara iniacagajimi?

27Icanque Sérari:

—Aroque  nocomantaiguémi  carari te
pinintaigue pinguemina. ¢Pairo  picogui
basini nongomantémi? ¢Obiroco  nintatsi
pingantaiguemari irogomere aisati?

28 Yamai iguisatsatéri jorio:

—Obiro irogomere Jesos. Naroegui irogomere
Moisés.

29 Nigoiguiri Moisés inibatéri Tosorintsi. Ica te
nogoigueri negaraca ipaniaca.

30 Yotabitaiganaqueri sérari:

—Naquenganeintasanotanémi te  pigoigue
atiraca ipaniaca Ira niagajina noroquiqué.

31 Nig6igui te inguemobéri Tosorintsi ira
cantaguetatsi te ongomeite, carari inguemobéri
ira quemisanquerine intsoroganéri, aisati
inganquero ora icogui Tosorintsi.

32 Cara oparintaca quibatsica irooti yamai te
pairi niaguirine ira ibogatsi comarajari.

33 Aroca ica sérarica te imaniema Tosorintsiqué,
quero itasonganti.

34Iguisatsataiguéri bariseo:

—Teni pingomeite obiro. Picantaguetasanoti
ora te ongomeite. Iroro pibogaguéque comara-
jari. Pijate. Querootisati picai cara napatotaiga
naroegui jorio ibangoqué Tosorintsi.

Ira te inguemisantiri Jesoquirisito icomaraja-
tini isérequé.

35 Jesos iquemocoqueri sérari comarajata-
betacha aroque ijocaiguéri jorio. Iniajiri
yosamitéri:

—¢Piquemisantiri obiro Ira paniacha jonoqué
matsiguengatapénguitsi?

Icanque sérari:

36 _QOgometinari, ¢Pairi ijita? Pingomantinari
arota nanguemisantanéri naro.

37Icanqueri Jesos:

—Yamai aroque piniaqueri. Naromeé nibat-
acaguimica yamai.

38 Aro ira sérari yobaticagueritotanaca icanéri:

—Natingomi, naquemisantimi.

39 Aique icanque Jesos:
—Iroro nipocasique yaca quibatsica
nongomantégotaigueri matsiguengajegui. Ira

comarajaséretatsi tenta irogotiri Tosorintsi, iriro
nogotacaqueri ingantajimari naniacagajiri ira
comarajatabetachari. Carariira jitabitacha igotiro
omagaro ora aisonori, nobegopitairi ora igotabeca;
inganquimariibega comarajaséretatsiri.

40 Ainta bariseo inasegui iquemobéro oca nibar-
intsica yosamitaiguéri:

—¢Atiroco nacantaiga naro? ¢Nocomara-
jaséretaiguinico?

41Yotabitanéri Jesos:

—Arome pingomarajaséretaigue,  querooti-
satime pini ora picantagueti te onganinate.
Carari yamai pijitabetaiga pigoiguiro ora

aisonori. Iroro iniaiguémi Tosorintsi
picantaguetasanotomotaiguiri ora te ongomeite.

Jesos caninari omisantantatsiri.
1 Pérosati yogomeanti Jesos:

—Nangantasantémini ora aisonori, ira quero
iqui omoroqueé caraitantota oishairianti cosirinti,
caraantinta iratané jonoqué tantotsi.

2 Irari catsi omoroqué irianti omisantaiguiri

iroishate. _ S )
Ira omisantiro sitécori irasirigotobétiguiri

ira omisantantatsiri. Aisati inguemaibagaqueri
oisha irironta casintari cara ingaimantaigapémari
iripajiroqué, iraguiataiganaqueri  sotoqué
igotironta ora irinibare ira omisantirira.

4 Cara iromisotocaigapéri irobatacaganeéri
iroishate iraguiataiguéri igotsatironta irinibare.

>Irari quero yoguiatiri ira te irogotsatiri. Irisiga-
bitsatanémari tenta irogotsatironi irinibare.

6Icomantaiguéri Jesos oca quingabaguirentsica
carari te inguemaigabaquero matsiguenga ora
icanqueri.

7 Aisati icanai Jesos:

—Nangantasantémini ora aisonori, Naro nacan-
taro pibega sitécori cara icaiguiro oisha.

8 Antagaisati ira boquénguitsi cara teraique
nopoque Naro irianti cosirinti, aisati matobiantat-
siri carari iriro te inguemaigabaqueri oisha.

_ 9Nacantaro sitécori. Naanti irareantima Tosor-
intsiqué matsiguenga ira quemisanquinane. Aro

iragabisaicoqueri Tosorintsi. Nantsibatémarinta
nomisantéri cara inganaque aisati cara nomisoto-
canairi aisa icantari oisha cara iromingabaqueri
omisantantatsiri aique iraguiatéri sotoqué irapé.
10 Troonti ipocasique cosirinti ingositéni
oisha aisa iragamaguéri iripoguiriaqueri.
Carari nipoque Naro nantimasanotaquerini
matsiguenga arota inganinatasanotané.



Joan 10:11 Iv Joan 10:20

11 Naro caninari omisantantatsiri. Ira
omisantantatsiri ingamobiqueri iroishate

aisa Naro nangamobitaiguéri antagaisati ira
quemisanquina.
12-13 Tra iromeraro omisantantatsiri te iranin-

tiri iromisantasantineri iroishate. Paniro inin-
tiri quirequi iripénabintéri casintari oisha. Cara

iraniobéri otsitiniro intsoroganétiguiri irojocanéri
oisha cagarinta irasiirisiganéma. Aro iraqueri otsi-
tiniro oisha iragamaguequeri iromisiaguequeri.

14-15 Naro caninari omisantantatsiri. Nigotiri
noishateegui aisati lg01gu1r1a Naro. Aiquenta nang-
amobiqueri ira quemisanquinara. Iriro cantaca
ibega noishate. Aisa nacanta Naro nigotiri Pabati
aisati igotina Naro.

16 Ainta basiniatipague tojai inguemisan-
taiguéna. Iriro cantaca noishate aisati. Irirojegui
nomapéri aitosati, inguemisanquero nanibare,
nopatotaiguéri omagaro Naronta paniro
iromisantantatsirite.

Jesos inibatégotaca cara ingamaque.

17 Pérosati yogomeanti Jesos:

—Iroro inintasantaguétina Pabati aronta nang-
amobiqueri Naneni noishate aisati nanganiatae.

18 Quero pairi Odguinane. Naneni cama-
sibiriquimarine matsiguenga. Aisonori
nangamasiquima Naro aisati nanganiatanae.
Iroro ora igaquina Pabati.

Icantobitobacari Jesos.
19 Cara iquemaigabaquero jorio nibarintsica, te
inguengaiguema icantobitobacari Jesos.
20 Ainta icanque:

—¢Pairo piquemisantobiqueri inancarinta cam-
agari? Irianti ichabénitaga, intaguetasitaro ora te
inguenguema, teatisati iraneicotima.

21 Carari ainta basini icanque:

—Quero inibati sérari icanti negaca aroqueca
inancaricamagari. ¢Arocoiraniacagajiri camagari
ira comarajari?

Ira joriojegui iguisaneinqueri Jesos aisati te iran-
intiri.

22 Cara tsaengaqué tojai jorio yapatotaigaca
cara Jerosarénqué cara iquengaiguéro jirai cara
yobetsiquéneri ibango Tosorintsi.

23 Yanéisigui Jesos oquibequé pongotsi irasi
Tosorintsi cara pinasegui omoro ora yobetsiqué
Saromon jirai.

24 Ishongaigapari jorio yosamitapéri:

—¢Ati ongantima pingomantégotéma pairiraca
pijita? Pingomantaiguena catingasati Obiroca
Quirisito Agabisaicoontatsiri.

25 Yotabitaiganaqueri Jesos:

—Aroque nocomantabitaguémi carari te
pinguemisante. Aroquesati nitasongantagueque
ora igadquina Pabati Tosorintsi carari te
pinguemaigue.

26 Teni pinguemisantaiguena cagariminta
noishate. Ira noishate iquemisanquina.

27 Aisati iquematsatina noishate ira quemisan-
quina, nigoiguiri Naro, aisati yoguiataiguina.

28 Nomaiguéri pérosati intiomotaiguéri Pabati
Tosorintsi Jonogaguitequeé. Nomisantasan-
taiguéri. Quero iati Sharincabeniqué, querootisati
pairi agabitsatinari.

29 Traegui ipéna Pabati, Ira obaqueri anta-
gaisati. Iriro sintsirisonoriguinte. Quero pairi
agabitsatirine Pabati.

30 Naro aisati Pabati paniro ninaigui.

31 Aito cara ydgaigairo mopé jorio cara iromion-
gatéqueri Jesos.

32Icanqueri Iriro:

—Tojai piniaiguéna cara nitasonganti. Tojainon-
iagaiguémiro ora caninaro aroquenta igaquina Pa-
bati. ¢Pairo pininti pobasegobitaiguéna?

33 Yotabitaiganaqueri jorio:

—Quero nibasegaiguimi aroquenta picanque
caninaro obiro. Orari nobasegobitaiguémi cara
picantocotaguetasitarinta Tosorintsi. Aisati cara
pijitaja Tosorintsi Obiantinta matsiguenga.

34Icanqueri Jesos:

—Jirai Tosorintsi inibatantaro Sanguenari cara
icantocoquerl ira jitacha joes: “Obirojegui tosor-
intsi”.

35 Nigoiguiro ora Irinibare Tosorintsi iroonti ora
aisonori. Aroca Tosorintsi ijitaiguéri tosorintsi-
pague ira joes,

36 ;Iroro pairo picantocobiriquina cara nacan-
tocotaguetasicari Tosorintsi aroquenta nacanque
Naro Itomi Tosorintsi? Icasiriconiatiquena Pabati
Tosorintsi aisa igaquina yaca quibatsica. ¢Aisatico
pingantocoqueri Tosorintsi: “Icantasica cara
icanque ‘Obirojegui tosorintsi’ ”?

37 Queroca nacantiro Naro ora icanti Pabati,
quero piquemisantina.

38 Carari aroca nanganquero, aro pinguemisan-
tiro, queroca piquemisantiro nasi nanibare. Iroro

pigoiganaquero pérosati ainta Pabati Naroica, aisati
Naro aintana Iriroqué.

39 Aisati icogaigabitaca jorio irdguirime Jesos,
carari isigopitanacari.

Idque Jesos Joriranqué.

40 Aique idque Jesos Joriranqué imontianaca ai-
quero onamijaqué cara icontetiquero paba. Iti-
maque cara ibaotisatanti Joan jirai.

41 Tpocasitaiguéri tojai matsiguenga, icantoco-
queri:

—Te iritosongante Joan, carari aisonori anta-
gaisati ora icomantégotéri ica Sérarica.

42 Carari canta iquemisantaiguéri Jesos tojai
matsiguenga.

11

Icamaque Irdsaro.

1 Ainta poro sérari jitacha Irdsaro ijjanaitasanté.
Itimi Betaniaqué oboeborote iritsiro pite ora ji-
taigacha Maria aisati Marita.

2(0ca Maria iritsiro Irdsaro ira janaitatsi ora tiri-
queri casangajengaro iguitiqué Jesos aisati pobiri-
atantajari oguisi.

3 Oca pite iritsiro Irdsaro pigdntéri Jesos ocoman-
tagantéri:

—Natingomi, ijanaitasanténi agabenisonori ira
pininti pamigote.

4Iquemobéro nibarintsi Jesos, icanque:

—Quero icami pérosati. Ijanaité arota ira mat-
siguenga iraniacaninataiguéri Tosorintsi caninar-
isonori aisati irogdiguéna matsiguenga Naro cani-
nari Itomi Tosorintsi.

> Ira Jesos inintasantiro Madrita aisati Maria
aisati Irasaro,

6 carariigotabeca Jesos caraijanaitasanté Irasaro,
pérosati itimaque pite cataguiteri cara inasegui
Jesos.

7 Aique icanqueri irogomere Jesos:

—Intsome aisati Joreaque.

8Icantaiguéri irogomere:

—Ogometinari, cani icogaigabitaca jorio canta
iroguimime iribasiaquimime.  ¢Yamai aisatico
pijataje canta?

9Icanqueri Jesos:

—Cara irigontepé paba irosangueguitetoco-
taigapéri matsiguenga. Aroca iranéité pairiraca
cataguiteriqué quero intibata.

10 Carari caraca iranéique tsitiniriqué
irantibaquima tenta ineti iguétaguiterite. Aisa
nacanta Naro quero nacami canta queroquerai
pareta cataguiteri cara irdquina.

1 Icanque negaca. Aitosa icanqueri:

—Yamai isamini namigote Irasaro carari najaque
nangabacapairi.

12 Aique icantaiguéri irogomere:

—Natingomi, isaminica aro irobegajima.

131gdque Jesos cara aroque icamadque Irdsaro. In-
ibatégotéri cara icanque isamini, carari te ingue-
maiguero irogomere. Ijique iriro aisonori isamini

Irdsaro. . _
14 Aique icanque Jesos catingasati:

—Aroque icamaque Irdsaro.
15 Caninataque te nine Naro canta arota

pinguemisantasantanéna. Yamai intsome ajaigue
canta.

16 Tomas aisati ijita Tsipariicanqueriirogomere
basini:

—Intsome eiro arota angamaigue aisati angan-
quimari Iriro.

Jesos inibatapéro Mdrita.

17 Yaretaiganaca canta Betaniaqué. Icoman-
taigabaqueri aroque itiaiguéri otsibasati catagui-
teri.

18 Aronisatiqué Betania otsibataro Jerosarén
maba quirometoro.

19 Troro ipocasitaigapé tojai jorio iragan-
inataigapéro Marita aisati Maria aroquenta
icamaque ojariri.

20 Cara oquemocotobéri Madrita Jesos pidque
pitonguibotobacari, iroroque Maria péroca piné
pongotsiqué.

21 0cabéri Jesos Marita:

—Natingomi, aintamime pinasegue Obiro yaca,
querome icami jai.

22 Carari nigque naro imémiro Tosorintsi anta-
gaisati ora pomanaqueri.

23 Icanéro Jesos:
—Ira pijariri aro inganiatanae.
24 Ocanque Mdrita:
—Jee, nigdque cara cataguiteriqué carantatsiri
ingabiritaigaima antagaisati ira cameénguitsi.
&
25 Aique icanquero Jesos:

—Naro aganiataguetiri ira camatsi nomairi in-
timaje. Ira quemisantina ingamabequima carari
cara aisa inganiatanae.

26 Aisati antagaisati yamai ira caniari
iquemisanquina, aroca ingamaque yaca quibat-
sica, pérosati intimané canta Jonogaguitequénta.
¢Piquemisantiro oca?

27 Potabitanéri Mdrita:

—Jee, Natingomi. Naquemisantimi Obiro
Quirisito. Obiro Agabisaicoontatsiri Itomi
Tosorintsi. Noguiaiguémi cosamani Obiro cara
popogopé yaca quibatsica.

28 Pitsonquero pinibaté Marita, aique pidque
ocaiméro Maria irento, ocanquero comanoroni:

—Ainta Ira ogomeantatsi. Icaimagantimini.

29 Cara oquemobéro Maria oca, omanapague
ocabiritanaca pidque Jesosiqué

30 teraquerai iraretima Jesos poeboroqué, péro
cara inasegui cara pitonguibotobacari Marita.

31 Aroqueque ipocasitaigapéro jorio arota
iraganinatiro iritsiro Irasaro. Cara iniaigabaquero
Maria ocabiritanaca omanapague pisotocang,
ijique cara pidque oraquima cara itiaca Irasaro.
Aro yoguiataiganaquero.

32 Parecari Maria Jesos pobaticagueritotasipari
ocanqueri:

—Natingomi, aintamime pinasegue Obiro yaca
querome icami jai.

Jesos iraicoqueri Irdsaro aisati yoganiatairi
lcabiritajiri.

33 Jesos iniobéro piragopa aisati iragaigapa
jorio itsibataigaparo, icantaneintégotéro Jesos yo-
gaseretanaca,

34yosamitaiguéri:

—¢Nega pitiaqueri?

Icantaiguéri:

—Natingomi, omana pinetsapéri.

35 Aro iraganaca Jesos.

36 [cantaiganaque jorio:

—iPinetseri! Inintasantirini.

37 Ainta basini jorio icantaigué:

—Ica iniacagajiri comarajari; ¢Teco ingantiri
Irasaro arota quero icami?

38 Aisatiicantaneintasantanaca Jesos yotsitipari
cara itiaca Irdsaro. Iroonti yasitocoontacari mopé.

39Jesos igaqueri jorio icanqueri:

—Posibitiro ora mopéra.

Ocané Marita iritsiro Irasarotomaco:

—Natingomi, aroquejengari isitité aroquenta
ocarati otsibasati cataguiteri cara itiaca.

40 Carari icanéro Jesos:

—¢Teco nangantimi aroca piquemisantina, aro
piniaquero itasorintsite Tosorintsi?

41 Aito cara yagaiguéro mopé yasirecoqueri. In-
etsé Jesos jonoqué yamanocotanéri Iriri:

—Pabati, nacarasiaquimini piquemaquinanta.

42NigOque pérosati piquemina carari ninibaben-
taiguéri ica matsiguengaca arota inguemisan-
taiguena aisati irogoigue Obiro agaquina.

43 Aroque yamanaqueque icaimeéri:

—ilrdsaro, pingabiritima pisotogopé!

44 Aito cara isotogopai Irdsaro caniari iponata-
paro tocoya ibacoqué aisati iguitiqué aisa iboro-
qué iponatapa. Igaqueri matsiguenga Jesos:

—iPintsaicotiri popabaquéajiri!

Aro icantaiguéneri.

Iquengaiganaca itingomipague jorio iroguiri Je-
SOS.
(Mt 26.1-5; Mr 14.1-2; Ir 22.1-2)

45 Ainta arosonori jorio aguiatapéro Maria. Cara
iniaiguéri itasonganti Jesos iquemisantanéri tojai.

46 Ainta basini jorio idigué bariseoqué icoman-
taiguéri antagaisati ora icanque Jesos.

47 Aique ira bariseoegui aisati itingomipague
saseriroti yapatotaiguéri omagaro itingomiegui
jorio. Icantaigabaqueri:

—¢Pairo anganqueri Ira sérarira cara itasonganti
tojai?

48 Queroca acantiri pairoraca, omagaro
inguemisantaiguéri. Aisati iribocaigapé
Iromasati irotéanéro intiboroquero oquibe
pongotsi irasi Tosorintsi aisati irdgopitaigacdiro
aguebatsitejegui.

49 Paniro jorio jitacha Caijds, iriro obatatsi
itingomisonori  saseriroti  irooti  osarini
ora iribéquégotanquimari Jesos. Icanqueri
imatsiguenga Caijas:

—Te pigoigue obiro pairoraca.

>0 Teatisati pigoigue caninataque cara ingamo-
bitaigacdi poro sérari arota quero ipoguiriaigdi
Iromasati.

>1 Te irinibatiro oca irineni Caijas. Irironta
itingomisonori saseriroti, ocantacaqueri negaca
Caninaro Isére Tosorintsi, cara icantocoqueri Je-
sos ingamobitaiguéri omagaro jorio.

52 Aisati ingamobitaiguéri antagaisati ianiquite
Tosorintsi negaraca itimagueti, irapatotaigairi.

53Yamaiiquengaigaca itingomieguijorioirobet-
sicaiguéro cara irOqueri Jesos.

>4 Iroro te iranéitaguétaje Jesos Jerosarénqué
carari isotocané Joreaqué idque poeboroqué
otiomijani  jitacha  Eparain  aronisatiqué
piriabatsaro cara tera ontimingani. Cara
itimaigué Iriro aisati irogomere.

55 Pénibaque orequima cataguiteripague jitacha
Pasicoa. Yametaiga jorio iridigué Jerosarénqué
iraguétetima queroquerai pareta Pdsicoa.

56 Jcogaigabitacari ira Jesos. Cara ibangoqué
Tosorintsi yosaminaitobaca:

—¢Pairo piquengaiga?  ¢Aro iribocapé Jesos
Pasicoaqué? ¢Queroco ipoqui?

57 Aroque icomantaigué bariseojegui aisati itin-
gomiegui saseriroti aroca irogoque pairiraca ne-
garaca ini Jesos ingomantégotéri arota iragaigueri
jorio.

12

Itiriquengani Jesos casangajengaro.
(Mt 26.6-13; Mr 14.3-9)

1 Ocaranibati 6 cataguiteri teraiquerai oretima
Pasicoa 1que Jesos poeboroqué ojita Betania cara
itimi Irdsaro ira camabiténguicha, ira yoganiatai
Jesos.

2 Yobetsicaiguéneri Jesos ora tojai perintsi.
Iriroque Irdsaro isobiacaqueri Jesos cara
mesaqué. Iroroque Mdrita pamaigapéneri iraperi.

3 Aique pamapé Maria ongaraataga
casangajengaro jitacha ndriro ora pénatacha tojai
pitiripéri iguiti Jesos, pobiriatantajari oguisi.
Piaingatagueque omagaro pongotsiqué.

4 Aito cara icanque poro irogomere Jesos ji-
tacha Joras Cariotisati. Iriati ira dgagantérine Jesos
caraquenta. Icanque Joras:

5 —¢Pairo te omimantobitiro oca casangajengaro
arota aguiri 300 tenario? Aique omaiguéri omito-
cotaguetirime ira coguitiacha.

6 Joras, tenta iranintiri ira coguitiacha, iroro
icantobique negaca irironta cosirinti iriatisati
omisantaiguineri omagaro irogomere Jesos it-
saguineegui. Caraquesatantata ingositéri quire-
qui.

7Icanqueri Jesos:

—Ineta iroro oca. Aroque poguéro casanga-
jengaroca irooti cara nangamaque. Cara quero-
querai iteina, pomasangaengatobénaro.

8 Ainta pérosati irinaigui ira coguitiachari

obirojeguiqué, carari quero pérosati ninagaiguimi
Naro.

Iquengaigaca jorio irOguiri Irasaro aisati.

9 Tojai jorio iquemocotaiguéri Jesos cara ainta
Betaniaqué. Idigue cara iraniaqueri Jesos aisati
Irasaro ira yoganiatai Jesos.

10 Iroro iquengaigaguétaca itingomiegui
saseriroti irOguiri aisati Irasaro

11 aroquenta iniasantéri tojai jorio ira Irdsaro,
ijocaiganaqueri saseriroti yoguiataiganaqueri Je-
sos iquemisantaiganaqueri.

Icanaque Jesos Jerosarénqué.
(Mt21.1-11; Mr 11.1-11; Ir 19.28-40)
12 Tojaisonori jorio yapatotaigapa cara
Jerosarénqué ora cataguiteripague jitacha Pasicoa.

Oquétaguetané  iquemocotaigabaqueri  Jesos
pénibaque irarepéma,

13 jdque icarasiténeri ora cantaca chorinasi
itonguibotobacari imatacoboguiténeri icaimaigué
catsigue yamanaigué:

—iCaninarisonori Tosorintsi! jCoraguetaque Agabi-
saicoontatsiri caninari! jlgaquinari Tosorintsi!
jObirai Natingomiegui! Pigdanté pinganquimari
ibega David cara igdanti jiraisonori.

Icantaigabaqueri negaca joriojegui.

14 Jesos iniaqueri oboina boro iqueicocari cara
ocanti Sanguenari jirai:

15 Quero pitsorogui, obirojegui pitimaigui poe-
boroqué jitacha Sion. Pinetsaigabaqueri
Pitingomi Ira bocatsi iqueicocari oboina

boro.
16 Antagaisati oca te inguemaigabitimaro

irogomere Jesos. Aiquentata cara icamaque
Jesos icaniatanai yogainocaa cara Iririqué
cara yoguibatobéri, aro yamai iquemaiguéro

irogomere. Aro igotocotobéri antagaisati
oca isanguenatocoqueri jirai. Irooti cara
omoncaraca.

17 Ira matsiguenga neiri Jesos cara icaimeéri
Irasaro yoganiatairi yamaiicomantagueantéro ora
iniaigué.

18 Troro idtaguéque matsiguenga itonguibocari
Jesos aroquenta igotocoqueri cara itasonganti.

19 Iniaigabaqueri bariseo cara idtagueque mat-
siguenga icantobaganaca:

—Yamai pinetsabaqueri irobacaini.
Yoguiataiguéri omagaro.

Ipocasitaiguéri Jesos guiriego.



Joan 12:20 Ixvii Joan 12:26

20 Cara Jerosarénqueé ipocaigapé arosonori mat-
siguenga 1romanocota1guerm1 Tosorintsi. Ain-
tasati guiriego icogaigué irogdtasantiri Tosorintsi.

21 Yotsititaigapari ira Jeripe, Betsairasati ipani-
aca cara Garireaqué. Icampéri:

—Namigote, nanintaiguini naneiri Jesos.

22 Jaque Jeripe icomantéri Antiris. Idigué piti-
rooti icomantéri Jesos.

Icomanté Jesos cara ingamaque.
23 [cabéri Jesos:

—Nopaniaca canta jonoquénta. Nomatsiguen-
gatapé. Yamai aroque pareca cataguiteri cara
nangamaque nanganiatanae najataje Jonogagui-
tequeé aisati. Aro iraniacaninatasantaiguéna mat-
siguenga.

24 Nangantasantémini ora aisonori, queroca
ocami poro oguitso tirigo panguitacha quibat-
siqué, quero otojaiganaque patironta iné, carari
omanguitémaca iané ontojaiganaque.

25Eiro aisati angantimaro pibega oguitso tirigo.
Ira nintasanotacha iriati icogui intimasante
yaca quibatsica, quero iati Jonogaguitequé.
Irari cantaneintégotiri basini matsiguenga,
te inguenguema paniro iriati, aro intimaque
Jonogaguitequé pérosati.

26 Aintaca nintatsi ingantinaro aisati
inguemisanquina iraguiatina negaraca
najatacaqueri. Aitosati intiomoquina cara natimi
Jonogaguitequé. Inganqueri Pabati Tosorintsi:
“Caninataque ora picanque”.

7 —Yamai nogaséretasantanaca. ¢Pairo nan-
ganque? ¢Nomanocoquimanico: “Pabati, pigabi-
saicotina ora pénibaque natsipiriaquero? Quero
nacantiro, iroronta nipocasique quibatsica nat-
sipiriaquineri matsiguenga.

28 Pabati, nocogasanti  ingantocotimi
matsiguengajegui: ‘Caninarisonori Tosorintsi’

Aito caraiquemaibagaquero matsiguenga Irini-
bare Tosorintsi jonoqué icanque:

—Aroque noniagaigacari caninarina. Pérosati
nangantajiro aisati.

29 Aintapague matsiguenga canta iquemaiga-
baquitiguiro Irinibare Tosorintsi icanque:

—Iroonti tijiringa.

Ainta basini cantaigatsi:

—Inibatérinijengari ironomire Tosorintsi.

30 Yotabitaiguéri Jesos:

—Inibaténa Tosorintsi arota pigoiganaque obiro-
jegui iquemina Iriro. Aroque nigotiro Naro.

31Yamai ingasitigataiguéri Tosorintsi antagaisati
te inguemisantina. Aitosati Tosorintsi irioquéri
jaara Satanas irironta agaqueri iraegui te
inguemisantina.

32 Intinaiguénaca canta jonoiqueronta, iroro
nopatotantaiguémari antagaisati matsiguenga, iri-
bocasitaiguéna ira quemisanquinane.

33 Cara icanque negaca icomantégotaca Iriati
ingamagque cara corosiqué.

Yosamitaigueéri Jesos jorio.
34Yotabitanéri jorio icané:

—Nig0ontacaro Sanguenariqué cara pérosati inti-
maque Quirisito. ¢Pairi picantocoque Obiro Ira pa-
niacha jonoqué aisati imatsiguengatapé intinaa-
queri jonoiqueronta? ¢Pairi casintariIra paniacha
jonoqué?

35Icanqueri Jesos:

—Ora nogometimi yamai aisa ocantaro catagui-
teri. Posangueguitetocotimi. Iroontita niné obiro-
qué panéiguitetaigue cataguiteriqué queroquerai
otsitinitocotaiguimi. Ira anéitatsi tsitiniriqué te
irogote atiraca iriaté.

36 Naro aisati nacantaro cataguiteri nosangue-
guitetocotaiguimi. Iroontinta niné obirojeguique,
pinguemisantaiguena arota panéiguitete catagui-
teriqué. Aro pigdiguéro ora aisonori.

Cara itsonquero oca irinibareca, idque Jesos
imdnopitaigacari.

Pairo te inguemisantobitiri Jesos jorio.

37 Tojai itasonganque Jesos catingasatiqué
joriojegui, carari te inguemisantaigueri.

38 Omoncaraca ora isanguenaque jirai Isaias co-
mantantatsiri cara icanque:

Natingomi Notosorintsite ¢Pairi quemisanquero
nanibareegui? ;Pairi poniagué pitasor-
intsite?

39 Aitosati Isaias isanguenatocoqueri ira te
inguemisantaigue inguemabequima icanqueri:
40 Nangantacaquimari quero iniaigui ora

icanti Tosorintsi, querootisati icogaigui
inquemisantina, querootisati iquenguina,
querootisati ipasiniatitaji, querootisati
nogabisaicotajiri.

41 Isanguenaquero Isaias negaca aroquenta ini-
aqueriJesos caninarisonoriguinte icomantégotéri.

42 Carari ainta tojai jorio aitosati ainta
itingomi iquemisantabecari Jesos, carari te
ingomantomotiri matsiguenga itsorogaiguérinta
bariseo. Iquengaigaca: “Inguisaneinquina
bariseo, quero inintacaguina naqui cara
yapatotaiga nomatsiguenga”.

43Ira quemisantabetacha icogasanti iraniacan-
inataiguéri matsiguenga carari te ingogue irania-
caninatiri Tosorintsi.

Irinibare Jesos ongomantégotéri ira te
inguemisantiri.

44Jcaimeé Jesos icanque:

—Ira quemisantina Naro, te paniro Naro, aisati
iquemisantiri Pabati Ira agaquina.

45Iraneina Naro, aisati iraniaqueri Ira agaquina.

46 Nosangueguitetocotiri omagaro mat-
siguenga. Nipocasique Naro yaca quibatsica
arota quero yanéitantaigaro  tsitiniri ira
quemisanquinane.

47 Ainta poropague quemabitacaro nanibare te
inguemisantina, quero nacasitigatiri yamai tenta
nopoqueni nangasitigatiri matsiguenga. Nipogu-
ini nagabisaicotajiri ira quemisanquinane.

48 Tra te irdgobéna Naro teatisati inguemisan-
tobéro nasi nanibare, aiquenta nanibare on-
gomantégotéri. Queronta iquemisantiro nani-
bare ingasitigatéri Tosorintsi cara cataguiteriqué

carantat31r1
~ 49 Teni_ nanibatasitima iroonti ninibati ora
lgaquma Pabati. Igaquina Iriro omagaro ora

ninibaté aisati ora nogomeanté.

50 Nigdquero ora igdquina Pabati iroonti Nibar-
intsi timagantatsiri. Iroro patiro ninibati ora
igaquina Pabati.

13

Jesos iquibaguititaiguéri irogomere iguitiqué’

1 Terai oretima Pasicoa cara iquengaigairo jorio
cara isotocaigai Ejipitoqué jiraisonori. Iquue Je-
S0s aroque pareca cataguiteri cara irojocanéro
quibatsi iridtae Iririqué. Cara inintasantaiguéri
quemisantatiri Jesos yaca quibatsica, yamai inin-
tasantasanoigueri.

2 Cara yapaigasegui, aroque iquiancacari Sa-
tands ira Joras itomi Simoén ipaniaca Cariotiqué
cara irdcagantéri Jesos.

3Igbdque Jesos aroque ipéri Iriri omagaro. Aisati
igoque ipaniaca Tosorintsiqué aisati yamai iripi-
ganajima jonoqué.

4 Icabiritanaca  mesaqué, isaboquéro
imanchaqui, yaguéro oquibiantsa tocoya
imatsaguitanacaro,

5 ishéro nija irabatarioqué, aro iparintaca
iquibaguititaguequeri irogomere aique
iseantaari tocoyaqué ora imatsaguisiga.

6 Cara pénibaque inguibaguitiqueri Simoén Per-
oro aro yosamitéri Peroro:

—Natingomi ¢Pinguibaguitiquinanico naro?

7Yotabitanéri Jesos:

—Yamai teni pinguemiro ora nacanti, aiquenta
pinguemaquero.

8 Carari icané Peroro:

—Naro quero piquibaguititina.

Yotabitanéri Jesos:

—Queroca naquibaguititimi, quero pini
Naroica.

9 Aique icanqueri Simon Peroro:

—Natingomi, querori patiro piquibiro naguiti.
Aisati pinguibaquina nobacoqué, pinguibaquina
naguitoque.

10Icanéri Jesos:

—Ira quibacha irirai quero iquibaja omagaro,
patiro iguitiqué inguibima aroquenta irinaga yo-
guéteta. Obirojegui pinaga poguétetaiga paneingo-
mentoqué carari te antagaisati pinguétetaigue.

11 Icanque ]Jesos: “Teni antagaisati
pinguétetaigue”, aroquenta igoque pairiraca
dgagantérine.

12 Aroqueque  iquibaguititaiguéri  Jesos
icairo imanchaqui aisati, isobiaque mesaqué.
Yosamitéri irogomere:

—¢Pigltaiguéro oca nacantaiguémica?

13 Pijitaiguina Ogomeantatsiri aisati pijitaigu-
ina Pitingomi. Picantaiguiro ora aisonori Naronta
Pitingomi.

14 Aroquenta naquibaguititaiguémi Naro
Ogomeantatsiri aisati Pitingomi, caninataque
pinguibaguititobaguima aitosati obirojegui.

15 Noniaguémiro ora pingantaigué aisa pingan-
quero obirojegui ora nacantaiguémi yamai.

16 Nangantasantémini ora aisonori. Ira iromer-
ataga quero ibatiri ira meratari, aisati icanta ira
iragataga quero ibatiri ira agatirira.

17 Aroca pinguemaquero oca nocomantémica,
aro pinganinataiganaque pinganqueroca.

18 Teni nanibatégoiguemi omagaro obiro
nigotasantimininta aroquenta nocoiguémi.
Nocoiguémi arota omoncaratima Sanguenari
ora ocanti:

Ira pécoquina pan yamai iguisanéintanaina. Icoque

iroguina.
19 Nocomantaiguimiro negaca cara irdquinaca
pinguenguero, pérosati  pinguemisanquina

Naantinta Agabisaicoontatsiri.

20 Nangantasantémini ora aisonori pairiraca
agobérine ira nagaque aitosati irdgobénanisati Naro.
Ira agobénane Naro aisati iragobéri Pabati Ira
agaquina Naro.

Jesos icomantégotéri ira dgagantérine.
(Mt26.20-25; Mr 14.17-21; Ir 22.21-23)
21 Cara inibaté negaca Jesos yogaséretasantanaca
icantaiguéri irogomere catingasati:
—Aisonori nangantasantémini, ainta paniro
obirojeguiqué ira dgaganténane.
22 Aique inetsabacagaguetanaca irogomere Je-
sos. Te irogoigue pairiraca ira inibatégoté Jesos.
23 Paniro irogomere ira inintasanti Jesos ya-
panamitacagaseguiri.
24Simon Peroro ijigotanéri ira panamisiguiri Je-
sos arota irosomitiri pairiraca ira inibatégotasegui
Jesos.
25 Tra panamisiguiri Jesos inebintasitanacari
yosamitéri:
—Natingomi, ¢Pairi pinibatégoti?
26 Yotabitanéri Jesos:
—Ira nomé pan nagaatane, iriro ninibatégoti.

Aro yogaatéro pan ipéri Joras Cariotisati itomi
Simon.

27Yagobéro pan Joras aito cara inantanacari Sa-
tands. Aique icanqueri Jesos:

—Ora picogui pingantiro, pingantiro omana-
pague.

28 Iquemabecaro basini irogomere Jesos. Te
poro quemasantobérine Jesos.

29 TIrironta Joras omisantineri iguireguite
irogomerejegui, ainta ijique igaquerini Jesos
iromanante Joras ora asi jiesita. Ainta basini
ijique igdquerini iméri quirequi ira coguitiachari.

30 Cara yapéro pan Joras isotocané, aroque otsi-
tinitaneé.

Jesos igdqueri irogomere: “Pinintobaganéma’.
31-32 Aroqueque isotocané Joras, icanque Jesos:
—Omanapague yamai iraniacaninataiguéna

matsiguenga, ingantocotaiguéna: “Caninar-
isonori Ira paniacha jonoqué imatsiguengatapé”.
Aitosati ingantocotaiguéri Tosorintsi:
“Caninarisonori Tosorintsi aroquenta igaqueri
Itomi yaca quibatsica”. Aisati yamai
ingantocoquina Tosorintsi: “Ira matsiguenga
iraniacaninataiguerita Notomi”.

33 Obirojegui cantaca najaniquite, arosata
yamai ninagaiganajimi cara queroquerai niati.
Pingogabetajina, carari cani jirai nocoman-
taiguéri jorio, aisati yamali nongomantaiguimi
obiro: quero piati cara najaque Naro.

34 Oca nagdquemi irorai, pinintobaganéma. Aisa
nacanta Naro nanintasanotaiguimi, aisati pinin-
tasanotobaguima.

35 Aroca pinintobaganéma, aro antagaisati mat-
siguenga irogoiguemi obiro nogomerejegui.

Inganque Peroro: “Teni nogotiri Jeos”.
(Mt 26.31-35; Mr 14.27-31; Ir 22.31-34)
36 Icanéri Simon Peroro yosamitéri Ira Jesos:
—Natingomi ¢Nega pijaque?
Yotabitanéri Jesos:
—Cara najdque quero poguiatina yamai.
Aiquenta piguiatapéna.
37Icanqueri Peroro:
—Natingomi ¢ Pairo quero noguiabiritimi yamai?
Aroca nangamobiquimi nocoguini naguiatimi.
38 Yotabitanéri Jesos:
—¢Aisonori pingamobiquinaca? Nangantasan-
otémini aisonori cara queroquerai icaimi t1apa
sérari, maba pingantocoquena: “Teni nogotiri”.

14

Jesos Iriro abatsisonori irooti Jonogaguitequé.

1 Aitosati yogometaiguéri irogomere Jesos:

—Quero pogaserétaiganaca. Aroque piquemisan-
queri Tosorintsi, yamai pinguemisantaiguena
Naro aisati.

2 Canta itimi Pabati aiti tojaisonori pongot-
sipague. Queroca pini, nongomantaiguémiro.
Carari yamai najdque nobetsicaiguémiro canta.

3 Cara najaqueca nobetsicaiguémiro pongotsi,
aique nopigasitaigaantimi Naro ndagaiganajimi
canta, atiraca niné obirojegui aitosati
pintiomoquina.

4 Pigbigué obirojegui atiraca najaque, aisati
pigodiguéro abatsi.

>Icanqueri Tomas:

—Natingomi, teni nogoigue atiraca pijaque,
¢Atiroco ongantima ca nogoiguéro abatsi?

6 Yotabitanéri Jesos:

—Naro abatsisonori noniaguémi atiraca
ongantima piretaiguéma cara najaque.
Aisati noniaguémiro ora catingasati, aisati
nantimacaquimi cara pinguemisanquinanica.
Quero pairi jatasitirine Pabati Tosorintsi, Naanti
iridtanquima cara irarequimari Pabati.

7 Arome pigoquina Naro pigditémarime Pabati
aisati. Yamai pigdiguéri aroquenta piniaqueri.

8Icanqueri Jeripe:

—Natingomi, poniagaiguenari Piri, arota nan-
ganinataigae.

9 Yotabitanéri Jesos:

—Jeripe, cosamani natsibataiguémi. ¢Teraico
pigoiguena? Ira niaiguéna iniaquerisati Pabati
iriro. ¢Pairo pamanobiquina noniagaiguémiri Pa-
bati?

10 s Teco pinguemina Naro inatsi cara Pabatiqué
aisati Ira Pabati inina Naroica? ¢Teco pigodigue
Naro aisati nacantari Pabati? Oca nibarintsica
ninibataiguimica, teni Naro nibatirone. Nini-
batéro ora icanquena Pabati. Ira Pabati Ira inina
Naroica Iriro Ira antiro paniro itarobacaare.

11 Pinguemisantina aintana Naro cara Paba-
tiqué aisati Iriro inina Naro. Teca pinguemisan-
tiro nanibare, pinguenguero cara nitasonganti,
aro pinguemisanténaro.

Icanqueriirogomere Jesos iragdquineri Caninaro
ISére' .. . . . .. .
12 Pérosati inibataiguéri irogomere Jesos:

—Nangantasantaiguémini ora aisonori ira
quemisanquinane Naro aro inganquero
ora nacanti Naro cara nitasonganti Naro.
Iritosongasantané najaqueninta cara Pabatiqué.

13 Antagaisati pomanaiguéna piquemisan-
quinaninta Naronta Pitingomi aro nangan-
quimiro Naro arota ingantocotaiguéri Pabati

matsiguenga: “Caninarisonori  Tosorintsi
ipaigainarinta Itomi”.
14 Nomaiguémiro pairorapagueraca

pomanaiguéna obirojegui piquemisantinaninta
Naronta Pitingomi.

15 Aroca pinintaiguinanica obiro, pinguemisan-
tiro ora nagaantane.

16 Aroca pingantiro, nomanocoqueri Pabati:
“Pomagantineri basini Omitocoontatsiri”. Aro
imagantaiguémiro inémi pérosati.

17 Iroonti Caninaro Isére Tosorintsi ora
ogometaiguémine aisonori. Ira te inguemisantiri
Tosorintsi quero yagobéro Isére Caninaro tenta
iraneiro teatisati irogdtiro. Carari obiro pigoiguiro
aroquenta otsibataiguémi, aitosati yamai péro
cara inaiguémi.

18 Yamai quero nojocaiganaquimi pérosati.
Aiquenta nopigaima nantsibataigapaimi.

19 Caraquesatantata quero  iniaigaina
matsiguenga, carari aronta nanganiatanae
obirojegui piniajina. Pérosati pintimaigué
caniarinanta Naro. Naganiataigapaimi pérosati.

20 Cara cataguiteriqué opoque Isére Caninaro
pigoigué cara niné Pabatiqué, aisati obirojegui
cara Naroqué aisati Naro obirojeguiqué.

217Tra ogotiro ora nigdanté aisati iquemisantina,

inintina aisati, aisati Ira Pabati inintasantiri ira
nintina Naro. Aisati naninqueri Naro noni-
aguémari iriro.

22 Tra Dbasiniati Joras, cagari Cariotisati,
yosamitéri icanqueri:

—Natingomi, ¢Pairo poniagobitaiguéna
naantijegui, aro quero poniaguiri basiniati
matsiguenga?

23 Yotabitanéri Jesos icanéri:

—Cara iraninquinaca matsiguenga iridtsaquina
ora nacantiri, aro iriro iraninque Pabati. Apa aisa
Naro nopogaigapé nantimacagaigapéri.

24 Tra te iranintina teatisati iriatsatina. Oca ni-
barintsica piquemisantaiguéca obirojegui cagaro
nasiati iroonti irasi Pabati Ira agaquina.

25 Yamai nocomantaiguémiro antagaisati oca
aintanaquerainta natsibataiguémi obiro.

26 Cara opogopé Omitocoontatsiri ora jitacha
Caninaro Isére Tosorintsi, iragaquemiro cara no-
manaqueri Pabati arota oniagaiguémiro anta-

gaisati aisati onguiancagaiguémiro antagaisati ora
nacanque.

Icomantanairiirogomere Jesos cara iridtae.

27 Pérosati icanairi Jesos:

—Nimagoriaséreti Naro. Aisati nomaiguémiro
pomagoriaséretaiganaque  obiro. Ira te
inguemisantina inganinaté arosata yaca quibat-
sica, carari ora nomémiro pomagoriaséretaquemi
cara paneingomentoqué. Quero pogaséretaiga
querootisati pitsorogaigui.

28 Aroque piquemaiguéna cara nacanquemi:
“Najataje aisa nopigaima nantsibataigapaimi

aisati”. Aisonorica pinintaiguina pingani-
nataiganaque cara pigoigué najatajeni cara
Pabatiqué Irironta obatina.

29 Yamai nocomantémiro negaca arota
cara omoncaraquima pérosati pinguemisan-
taiganaque.

30 Yamai quero ninibataigaimi tojai obirojegui
aroquenta ipogopé Satands ira agaqueri iraegui
te inguemisantina. Quero ibatina, querootisati
yagobeina.

31 Aro onganquima negaca arota omagaro
matsiguenga irogotocotaiguéna nanintasantiri
Ira Pabati aisa nantineri ora igatina.
Pingabiritaiganaquima intsome.

15

Jesos yosiacaro otsa oba.
1 Pérosati icanqueri irogomere Jesos:

—Nosiacaro Naro panguirintsi otingomitsa oba.
Iriroquerai Ira Pabati aisa icantari ira omisantiro
panguirintsi.

2Iripéshataguequero ora te inantima oguitso. Iro-
roque ora otsa pinanta oguitso, iritotéro arosata
irobetsataguequero arota inasantané oguitso.

3 Obirojegui aroque piquétetantajaro nanibare
ora nopaiguémira.

4 Coshoni pogaiguina nibega Naro coshoni no-
gaiguimi. Quero pini oguitso otsapaguequé que-
roca coshoti pobatsataro otingomitsa. Aitosati
picantaro pibega otsa oba. Queroca coshoni
pogaiguina quero picantiro ora caninaropague.

> Naro otingomitsa oba. Obirojegui otsapague.
Ira coshoni yoguina Naro aisati Naro coshoni
noguiri iriro inganque tojai caninaro. Queroca
coshoni poguina, quero picantématiro pairorapa-
gueraca caninaro.

6 Ira quero coshoni yoguina Naro irioquéngani
jaara ingasitigatéri Tosorintsi. Ira sérari can-
taro pibega otsa ora te inantimaro oguitso, aro
iripéshéro osiguiricané; aro irdguequero iritaguéro.

7 Aroca obirojegui pérosati coshoni pogaiguéna
Naro querootisati pomaguisantiro nanibare, po-
manina ora picogui, aro nomeémiro.

8 Cara pingantaiguéro ora caninaro,
piniacaguiri matsiguenga iraniacaninatiri Pabati.
Aisati pingantaiguéma nogomere caninari.

Jesos ijitaguetiri irogomere iramigote.
9 Pérosati icanai Jesos:

—Naro nanintasantaiguémini obirojegui
ibeguina Pabati cara inintasanotina Naro. Péro
cara coshoni poguina Naro arota pigoigue cara
nanintaiguémi.

10 Pijatsataigueroca ora nigatimi Naro, pigdigué
cara nanintaiguémini, aisa ocanta naquemisan-
tiro Naro ora igatina Pabati péro cara nacaninati
inintinaninta Iriro.

11 Iroro ninibataiguémi negaca arota pingani-
naséretasantané aisa nacanta nacaninati Naro.

12Yamai nagaiguémi cara pinintobaganéma aisa
nacanta nanintaiguimi obirojegui.

13 Cara ingamobiquerica iramigote ira mat-
siguenga, iriro inintasanoti.

14 Obirojegui namigote aroca pinganquero ora
nigatimi Naro.

15 Teni najitaigaimi nomeraro yamai tenta
irogodtiro iromerataga ora inganque meratari,
carari  najitaiguémi  namigote aroquenta
noniagaiguémiro antagaisati ora icanquina Naro

Pabati. o _
16 Obirojegui te pingoiguena Naro. Carari

Naro nocoigaiguémi obirojegui aisa nigataiguémi
p1]ata1gue plngantlro tojai caninaropague pErosatl
iné. Aique pairorapagueraca pomanocotiri
Pabati obironta nasiati, aro imaiguémiro
piquemisantinaninta.

17 ITroro yamai oca nigdtimi cara pinintoba-
gaiganaquima.

Ira tsoengaigatsi iguisaneinqueri Jesos aisati
lguisaneinqueri ira irogomere.

18 Pérosati icané Jesos:

—Inguisaneinquiminica ira te inguemisante,
pinguenguero natsita iguisaneinque cara terai-
querai inguisaneintimi obirojegui.

19 Traegui te inguemisantiri Atingomi
inintobagaigaca. Querotame piquemisanti
obirojegui aisati iranintaiguémime, carari
obirojegui nocoigaiguémini nagaiguémi
irirojeguiqué nopasiniatitaiguémi. Iroro
iguisaneintaguétaiguémi yamai tenta pintsi-
bataiguemarini obiro.

20 Pinguenguero ora nacantaiguémi cani
ira iromerataga quero ibatiri ira meratari.
Cara iguisaneinquina Naro matsiguenga
aisati inguisaneintaiguémi obirojegui. Teca

inguemisantatsatina Naro querootisati
iquemisantatsatimi obiro.

21 Antagaisati oca aro ingantaiguémi obironta
nasiati. Inguisaneintaiguémi tenta irogotiri Ira
agaquina Naro.

22 Aro nipocasiqueri nocomantaguequeri mat-
siguenga ora aisonori. Querome nipocasitiri ira
teinguemisantina quero iniaiguiri Tosorintsi cara
icantomotaguequeriora te onganinate. Carari ya-
maica Tosorintsi iniaiguéri cara icantaguetomo-
tasantiri te onganinate.

23 Tra quisaneintina Naro aisati iguisaneintiri

Pabati' . . . . .. . .
24 Querome nitasonganti catingasatiqué iriro-

jegui ora te ingantiro basini matsiguenga, quero
iniaiguiri Tosorintsi cara icantaguetomotiri ora
te onganinate, carari yamai iniaigabiténa cara
nitasonganti pérosati iguisaneinquina Naro aisati
iguisaneinqueri Pabati.

25 Carariomoncaraca caraisanguenatocoquena
comantantatsiri jirai:
Iguisaneintasiiguéna te pairo nantabitima.
26 Cara nagdquemiro Omitocoontatsiri ora
jitacha Caninaro Isére Tosorintsi, Iroro aisonori,
omaniéma Pabatiqué aisati ongomantégoténa
Naro.
27 Aisati pingomantégotaiguéna obirojegui aro-
quenta pitsibataiguéna cara obirai nacaimaigué
irooti yamai.

16

Ira jorio inguisaneintaiguéri irogomere Jesos.
1 Aisati icanque Jesos:

—Aroque nocomantaguequimiro oca arota
quero pitsoinguiri Tosorintsi.

2 Aiquentata quero inintacaguimi jorio picaigai
cara yapatotaiga iriro. Aisati orequima aiquen-
tata cara irogaiguémi matsiguenga ijique inténeri
Tosorintsi caninasati.

3Inganquero negaca tenta irogotiri Pabati teati-
sati irogdtina Naro.

4 Nocomantaiguémiro yamaica arota cara ore-
quimaca cataguiteri, pinguengaigairo ora nacan-
taiguémi jirai. Teni nongomantimiro cara jirai
aintananta Naro natsibataiguémi obiro.

Ora onganque cara opogopé Isére Tosorintsi.
> Pérosati icanai Jesos:

—Carariyamainajaqueni cara nantiomopairilIra
agaquena jirai. Quero ini pairiraca osamiténane
negaraca najaque.

6 Carari pogaséretaiganaca cara nocomantémi
cara najataje.

7 Yamai nongomantaiguémiro aisonori cani-
nataque cara najataje. Queroca niataji quero pipo-
qui ora omitocotaiguémine. Carari aroca najataje,
aro nomagantaimiro Naro.

8 Cara opogopé Isére Tosorintsi onguiancagopéri
matsiguenga cara aisonori icantaguetomotiri
Tosorintsi ora te ongomeite, aisati oniagapéri ora
catingari, aisati ogOtacagopéri cara irogdontémari
Tosorintsi ingomantégotéri matsiguenga
pairoraca inganque. Aisati ingomantégotéri
cara iridté Jonogaguitequé queroca iati
Sharincabeniqué.

9 Ogotacagopéri iriro cantaguetatsiri te ongani-
nate tenta inguemisantinani.

10 Aisati oniagaigapéri matsiguenga cara Naro
Caninari aronta najataje canta iniro Pabati, carari
obirojegui quero piniaigaina.

11 Ogobtacagopéri cara ingasitigatéri irirojegui
Tosorintsi aroquenta icasitigatéri Satands ira
agaiguiri ira te inguemisantiri Tosorintsi.

12 Arosonori ora nocogui nongomantaiguemi
carari obirojegui quero piquemaigabaquero ya-
maica.

13 Cara opogopé Isére Caninaro Tosorintsi Iroro
comantaiguémine omagaro ora aisonori queronta
Iroro nibatasitacha. Onganquero antagaisati ora
%(:(t)mantéro Pabati atiraca onganquema aiquen-

ata.

14 Oniacaninatagaiguémi Naro Pitingomi aro-
quenta pdagaigabaquero ora nasiati aisati onia-
gaiguémi obirojegui. Antagaisati ora yogome-
quero Pabati, irootisati ogometaiguémi obiro-
jegui.

15 Aisati ora Isére Caninaro agobéro ora nasiati
ogOtacaquimiro Iroronta ogometocoquinane.

Iragaséretanéma irogomere Jesos, aique ingani-
naséretanae.

16 Pérosati inibaté Jesos:
—Caraquesatantata cara quero piniaigaina,

caraquentata piniaigaina aisati caranta najataje
cara iniro Pabati.

17 Aique yosamitobaguetanaca irogomere Je-
SOs:

—¢Pairo oca icantdica Jesos caraquesatantata
cara quero aniajiri aique caraquenta aniaigairi?
Aisati ¢Pairo ocanti cara iriaté Iririqué?

18 sPairo ocanti oca nibarintsica caraquentata?
Teni anguemaiguero pairoraca inibati Jesos.

19Tesos igdqueri cara icogabeca irosomiquerime
irogomere aro icanéri:

—Aroque nacanquemi caraquesatantata quero
piniaigaina carari caraquenta aro piniaigaina.
¢Iroro posaminaitobagaiguéca obirojegui?

20 Nangantasantémini ora aisonori
piraicotaiguéna aisati pigaséretaiguéma carari ira
te inguemisante inganinaigabitanéma. Carari
obirojegui yamai pigaséretaigabitéma aique
pinganinataiganaje.

21 Obiro aisa picantaro pibega tsinane.
Cara ontsomaenica ongatsitasanté  aisati
ogaséretanéma, carari aroqueca otsomaaqueri
otomi quero oquengairo cara ocatsité
carari yamai ocaninatasantané aroquenta
otsomaaqueri otomi.

22 Aisati obirojegui pogaséretaigaca yamai
carari Naro nopigaima naniaigaimi, aro
pinganinaséretasantaiganaque, quero pairi
agaséretacaguimine aisati.

23 Cara cataguiteriqué quero posamitématina.
Nangantasantaiguémini ora aisonori, Ira
Pabati aro imémiro ora pomanaqueri
piquemisanquinanta Naro.

24 Terai obirojegui pomanaigueri
pairoraca Naronta Pitingomi. Pomane
piquemisanquinaninta aisati pagobéroti arota
pinganinatasantaiganaque.

Jesos icomantégotasantéri Iriri.

25 Aisati yogomequeri irogomere Jesos:

—Nacantaiguémiro oca quingabaguirentsiqué
ora ogomeantatsi, carari orequima cata-
guiteri cara quero ninibatantaigaimiro
quingabaguirentsi. Caraanti catingasati
nogometocotaiguémiri Pabati.

26 Cara aique pomanaqueri  Pabati
piquemisantinanta carari Naro quero namaniri
Ira Pabati Tosorintsi cara imaiguémiro obirojegui
ora pomanaqueri

27 carari Ira Pabati inintaiguémini pinintaigu-
inaninta Naro aisati piquemisantaiguina Naro
cara nopaniaca Tosorintsiqué.

28 Nisotogopé cara Pabatiqué nipogopé yaca
quibatsica, carari yamai nojocanairo quibatsi
nopiganajima cara Pabatiqué.

29 Aro icanéri irogomere:

—Yamaica pinibataiguéna caninasati. Teni pini-
batantimaro quingabaguirentsi.
30Yamai nigoigui cara pigdque Obiro antagaisati,

quero nocogaigai nosamitimi. Iroro ora
nigdontaiguémi cara popaniaca Tosorintsiqué.
31Yotabitanéri Jesos:

—¢Aisonori yamaica piquemisantaiguéna?

32 Yamai orequima cataguiteri, aroque
yamaicasonori cara obirojeguli pomorocague-
taiganaque jaara panirootipague. Aisati
pijocaiganaquina paniro Naro. Carari teni paniro
niné aintasati Pabati yaca Naroica.

33 Yamai nocomantaiguémiro oca arota
pomagoriaséretaigue piquemisantinaninta.

Iratsipiriacagaiguémi ira matsiguengajegui ira
te inguemisante yaca quibatsica. Pingani-
naséretaiganaque aroquenta nobataiganaqueri
irirojegui.

17

Iriati Jesos manégotacha.

1 Cara itsonquero inibaté Jesos inetsanaque ai-
quero Jonogaguite icané:

—Pabati, aroque pareca cataguiteri cara in-
ganquina matsiguenga ora picogui Obiro. Ya-
mai pigotacaguiri matsiguenga ora Naro Caninar-
isonori Pitomi, arota aisati Naro nogotacagaiguéri
Obiro Caninarisonori,

2 aroquenta pigaquina Naro Itingomi omagaro
matsiguenga. Aisati yamai naganiataigairi anta-
gaisati ira picoigaigué ira popéna.

3 Obiro Tosorintsi paniro pini. Caninataque
irogbiguémi antagaisati matsiguenga. Aisati can-
inataque irogdiguéna Naro pigatane, Naro Jeso-
quirisito. Pairiraca ira oglquinane Naro aisati
irogoquimi Obiro, iriro pérosati intiomocai cara
Jonogaguitequé.

4 Aroque nitsonquero ora pigaquena nanganque
yaca quibatsica arota iraniacaninataiguemi mat-
siguenga.

> Pabati, jiraisonoriguinte natiomotimi cara
teraiquerai ine quibatsi iniacaninataiguéna oma-
garo. Yamai nanintini pomainaro nibega cara
jirai nantsibatapaimi aisati iraniacaninataina.

Yamanocoqueriirogomere Jesos.
6 Aisati icané Jesos:

—Ica picoigaiguéca popaiguénari yaca quibat-
sica nigotacaqueri atiraca picanta Obiro. Irirojegui
pasi inabita aro popaiguénari cara iquemisan-

tobéro Pinibare. _ _
7 Yamai igoigué omagaro cara nitasonganti

aisati ora nogomequerira omagaro opaniaca cara
Obiroqué.

8 Cara nopaiguéri Pinibare ora popabaquinara,
iquemisantaigabaquero igdiganaque yamai cara
aisonorinopaniaca Obiroqué igdiganaque aisonori
pigaquina Obiro.

9 Namanocobintiri Naro irirojegui, irari te no-
manocotiri ira te irogétina. Namanocobintiri
paniro icaegui popaiguinaca irironta pasiatiegui.

10 Antagaisati ira nasi iriro pasi, ira pasiati iriro
nasiati. Iroro iquemisantobitaiguéna aisati inia-
caninataiguéna Naronta Itingomi.

11 Naro quero péro cara nini quibatsiqué carari
irirojegul péro cara irinaque quibatsiqué. Naro
najatajeni Obiroqué nantsibatapaimi. Pabati
Caninari, pingdabintsaigueri pisintsirequé icaegui
popénaca arota inguengaséretaiguema aisati
coshoni irogobaquima pibega Obiro aisa Naro
aquengaséretanaca coshoni ogobaca.

12 Cara niniquerai quibatsiqué
nacabmtsantalgacarl plslntSIre ira popalguenara Te
pairi pegachane, paniro ira quimingarisonorigu-
inte ira jaténguitsi Sharincabeniqué arota
omoncaratima Sanguenari.

13 Carari yamai najaqueni cara pinasegui Obiro.
Yamai cara niniquerainta quibatsica ninibati
negaca arota inganinaséretaiganaque nogomere
aisati nacanta nacaninati Naro.

14 Naro nogomepéri ora Pinibare carari ira
matsiguenga te inguemisante iguisaneinqueri
nogomere tenta intsibataiguemarini irirojegui.
Irironta nasiati icantina nibega Naro tenta
nangantimari ira tsoengatsiri.

15 Te nomanimi pdaguiri jonoqué carari no-
manaquemi pomisantiri arota quero yamato-
bitiri camagari yaca quibatsica.

16 Ira nogomere teni aisati ingantimari ira te
inguemisante. Icantina nibega Naro te nanganti-
mari ira tsoengatsiri.

17 Pigotacaguiri  Pinibare ora aisonori
arota inguengasanotantanémiro cara
poganinaséretaigueri cara iriocairo ora te
ongomeite.

18 Obironta agaquina yaca quibatsica,
aisati Naro nigdiguéri nogomere arota
irogometagueigueri  matsiguengajegui  ora
Pinibare.

19 Naquengasantimi Naati nomasantimi arota
imasantaiguemi iriati nogomere aisonori inguen-
gasantaiguemi irironta pasiati cara inguemisan-
tiro Pinibare ora aisonori.

Jesos yamanocotiri omagaro quemisantatsiri.
20 Pérosati Jesos yamaniri Iriri:

—Nomanocotiri nogomerejeguica carari aisati
nomanocotiri antagaisati ira quemisanquerone
Pinibare cara ingomantanquero nogomere.

21 Nocogasanti antagaisati irirojegui inguen-
gaséretaiganaquima aisati acanta ibega Eiro aquen-
gaséretaca aisati coshoniogaca Eiro, Pabati, pibega

cara pini Naroqueé aisati Obiro cara ninimi Obiro-
qué, arota coshoni irocdi arota ira matsiguenga-
jegui inguemisanquemi cara Obironta agaquina.

22 Aroque noniagaigacaricara acanta Eiro arota
iraniacaninatacai aisati nopacari irirojegui arota
nantime iriroqué ninanquimari, pibega Obiro
pobabaquina Naro cara pinina Naroqué. Aisati
inguengaséretaiganaquima irirojegui arota coshoni
irocdi Eiro.

23 Aintana Naro irirojeguiqué Obiroquerai
aintabi Naroica, arota intsibatobagaiguéma cani-
nasati inguengaiguéma. Aro ira matsiguengajegui
iraniaiguéri ica cara iquengaiganaca, irogoigué
cara Obiro agdquina aitosati pinintasantaiguiri
icaegui pibeguina Naro cara pinintina.

24 Cara terai ine quibatsi pinintina. Iroro
popaguéténa cara nosangueguiteti. Yamai, Pabati,
nocoguini ira popaiguéna pérosati irine Naroica
arota iraniaiguena Naronta Itingomi.

25 Pabati Caninarisonori, ira matsiguengajegui
te irogltimi carari Naro nigotimi. Aisati igoigué
icaegui nogomereca cara pigaquina Obiro.

26 NigoGtacagaiguéri atiraca cara picanta Obiro, ai-
quero nigotasantacagaiganaqueri cara picanta Obiro
cara pinintasantina Naro aisati pinintasantaca-
gaigueri iriro, arota ninantaiganaquimari Naro
cara iraneingomentoqué.

18
Ydganéngani Jesos.
(Mt 26.36-56; Mr 14.43-50; Ir 22.39-53)
1 Cara icaratané inibaté Jesos isotocaiganaque
cara Jerosarénqué Iriro aisati irogomerejegui,

cara idigué aiquero antatinta nijatini piriatini-
naro jitacha Seriron. Cara, icaiganaque Iriro aisa
irogomere panguirintsisiqué.

2Joras ira dgagantéri Jesos aisati igotiro panguir-
intsisi tojaitaquenta yapatotaiga canta Jesos aisa
irogomere.

3 Cara Joras yarepari Jesos, yamaigapéri so-
raro aisati ira omisantiro ibango Tosorintsi, ira
igaigué saseriroti aisati bariseo. Yamaigapé irob-
otanepague aisati irosataamento aisa isabirite
aisati anchaqui.

4 Cara aroquenta igdque Jesos atiraca ingan-
quimara idque itonguibotobacari yosamitobéri:

—¢Pairi picogaigui?

5 Yotabitaiganaqueri:

—Ira nocogui Jesos Nasaresati.

Jesos yotabitobéri:

—Naromeé.

Aintasati itsibataigapari Joras ira agagantéri Je-
SOS.

6 Caraicanque Jesos “Naromé”, itéaiganaque itisi-
taqué, iparigaiganaque irirojegui cara quibat-
siqué.

7 Aisati yosamitaigairi Jesos:

—¢Pairi picogaigui?

Icantaiganaqueri:

—Ira Jesos Nasaresati.

8 Yotabitanéri Jesos:

—Aroquemé nocomantaigabitémi Naro
Jesos. Picogaiguinaca Naro, pigataigairi icaegui
nogomere cara iridigae.

9 Aro ocanca negaca arota omoncaratima
ora irinibare Iriati cara icanqueri Iriri: “Ira
popaiguénara te pairi pegachane”.

10 Ainta poro irogomere Jesos jitacha Simo6n Per-
oro. Yaguéro isabirite itoguimitatéri iromeraro
itingomi saseriroti, ira jitacha Maraco.

11 Carari Ira Jesos igdqueri Peroro:

—Pomingairo pisabirite cara poguirorique.
Iroro agaquina Pabati cara natsipiriaque. ¢Queroco
nacantobitiri Iriro?

Ydganéngani Jesos catingasatiqué Ands.
(Mt 26.57-58; Mr 14.53-54; Ir 22.54)

12 Aique ira soraro aisati igapitante aisati ira
omisantiro ibango Tosorintsi ydgaiguéri Jesos
aique yoguéshobagotaiguéri.

13 Arotsita yagaiganaqueri ibangoqué Anés. Ira
Ands iriconguiri Caijas. Iriro Caijas itingomi
saseriroti irooti osarini.

14Iriatiira Caijds icomantatsataiguéri cani jorio:
“Caninataque poro sérari ira camobiquerine oma-
garo jorio iragabisaicotaiguéri”.

Peroro icantocoquert Jesos te irogotiri.

(Mt 26.69-70; Mr 14.66-68; Ir 22.54-57)

15 Simo6n Peroro yoguiatabitanacari Jesos,
aisati itsibatanacari basini irogomere. Ira
basinira irogomere igdtirinta itingomi saseriroti.
Icanaque iriro irooti cara icaaganéngani Jesos
iraganguitérequé cara ibangoqué itingomi
saseriroti.

16 Carari Peroro péro cara iné sotoqué. Aique
isotogasipairi ira basinira irogomere ira igoti

itingomi saseriroti. Inibatapéro ora omisantiro
Sitécori cara inganaque Peroro. Aito ca icanaque.

17 Ora omisantiro sitécori posamitobéri ira Per-
oro:
—¢Cagarico obiro irogomere inta tsomaguininta?

Yotabitanéro Peroro:
—Cagarina naro.

18 Arosonorinta catsingaguiteri ira iromeraro
saseriroti aisati ira omisantiro ibango Tosorintsi
yogamataigué tsitsi cara irotataigué. Peroro aisati
itsibataigapari cara yotaigasegui ora tsitsi.

Ira itingomi saseriroti yosamitéri Jesos.
(Mt 26.59-66; Mr 14.55-64; Ir 22.66-71)

191ra itingomi saseriroti yosamitéri Jesos:

—¢Pairo ijitaiga pogomere? ;Ati icarati? ¢Pairo
pogomequeri?

20 Yotabitanéri Jesos icanéri:

—Iquemaiguéna antagaisati matsiguenga cara
nogomequeri cara yapatoitaiga jorio aisati cara
nogometaiguéri ibangoqué Tosorintsi. Carari
tesonori nanibate comanoroni obirojeguiqué.

21 ;pPairo posamitobiquina Naro?  Posami-
taigueri iraegui quemaiguéna. Iriro ogotatsi
pairoraca ora nocomantaiguéri.

22 Cara inibaté Jesos negaca, ainta inasegui poro
omisantiro ibango Tosorintsi, inchotangaborotéri
icanqueri:

—¢iAroco  picanta  pipégatsatari  itingomi
saseriroti?

23Tesos yotabitanéri:

—Nacanqueroca ora te ongomeite,
poniaguinaro. Carari ninibatéca caninasati ¢Pairo
pinchotangaborobiriquina?

24 Aique Ands igdqueri iromeraro:
—Piguéshotiguiri. Paganéri cara Caijasiqué itin-
gomi saseriroti.

Yogatsitairo Peroro icanai: “Teni nogotiri Jesos”.
(Mt 26.71-75; Mr 14.69-72; Ir 22.58-62)

25 TIroontita yosamitaiguéri Jesos, iriro-
querai Peroro yaratingasegui pérosati cara
yotaigaseguiro tsitsi. Aro icantaiguéri:

—¢Cagarico obiro irogomere ira sérarira aisati?

Peroro aisati itsoiganaja icanai:

—Cagarina naro irogomere.

26 Ainta iromeraro ira itingomi saseriroti, imat-
siguenga ira itoguimitaté Peroro, yosamitéri:

—¢Teco naneimi cara pitsibatasegari Jesos cara
panguirintsisiqué?

27 Aisati itsoiganaja Peroro icanai:

—Teni nogotiri Jesos.

Aito cara icaimané tiapa sérari.

Ydgaiganaqueri Jesos cara Piratoqueé.
(Mt27.1-2,11-14; Mr 15.1-5; Ir 23.1-5)

28 Coniamanisonoriqué ijocaiganaquero ibango
Caijas cara ydagaiganaqueri Ira Jesos ibangoqué Pi-
rato ora jitacha peretorio. Cagarinta Pirato imat-
siguenga, ira joriojegui te ingaigue cara iban-
goqué arota quero yoguimingata. Aroca in-
gaiganaque iroguimingatéma quero yapaigui cara
Pasicoaqué caraiquengaiguéro joriojegui caraisoto-
caigai Ejipitoqué jiraisonori.

29 Aique isotogopé Pirato cara irinibaiguérijorio
icantaigapéri:

—¢Pairo icanque ica Sérarica?

30 Yotabitaiganaqueri irirojegui:

—Aiti ora intagueque te onganinate. Querome
inti ora te onganinate, querome namiri obiroqué.

31Icantaiguéri Pirato:

—Pdagaiganaqueri obirojegui pingantaigueri ora
ocomantimiisanguenare Moisés.

Carari yotabitaiganaqueri jorio:

—Teni iranintacaguina Iromasati ndgaigueri
pairiraca.

32 Aro ocanca cara omoncaraca ora icanque
Jesos: “Iribéquégotaiguéna ira matsiguenga”.

33 Pirato ipiganaja icanaji ibangoqué, aro
icaiméri Jesos yosamitéri:

—¢Obiroco Itingomi joriojegui?

34Jesos icanéri:

—¢Posamitasitina obiati?  ;Aintaco basini co-
mantémi?

35 Pirato yotabitanéri:

—¢Naroco jorio? Yamaigapémi yaca naroica po-
matsiguenga aisati itingomiegui saseriroti. ¢Pairo
picanque?

36 Yotabitanéri Jesos:

—Cagarina Naro Itingomi yaca quibatsica.
Narome Itingomi yaca, arome nagdaqueri ira
aguiataiguina inguisécobentaiguename arota quero
yagaiguinairajorio. Naro canténguicha cagarinanta
Naro Itingomi yaca.

37 Aro Pirato icanqueri:

—¢Aisonorico obiro Itingomi?

Yotabitanéri Jesos:

—Naro Itingomi cara picanquina obiro. Iroro
nipoguéque. Nibogué yaca quibatsica arota non-
gomantaigueri matsiguenga caninaro Irinibare

Tosorintsi. Antagaisati ira coguiro ora aisonori
inguemagquero ora nacanti.

38 Yosamitéri Pirato:

—¢Pairo ojita picanti ora aisonori?

Cara icanque Pirato oca isotocanai aisati ini-
bataigairi joriojegui icantaiguéri:

—Teni nogodtiro pairoraca icantagueque ica
S€rarica ora te onganinate.

Irobaratairime Jesos Pirato.
(Mt27.15-31; Mr 15.6-20; Ir 23.13-25)

39 Aisati icanqueri Pirato:

—Pénibaque orequima Pasicoa cara obirojegui
pametaiga nobarataimiri poro iromingaga. ¢Pin-
intaiguico obirojegui nobarataimiri Itingomi jorio?

40 Aroira joriojeguiicaimaiganaji catsiguesonori
icantaiganaque:

—ilra quero! jPobaratairi Barabas!

Ira Barabas irianti cosirinti.

19

1 Aique ira Pirato ydguéri ira Jesos ipasata-
gantéri.

2 Ira sorarojegui yobetsiquéneri Jesos imatseiro
iroonti totsei, aro imatseitacaqueri iguitoqué.
Aisati icaaguéri manchaguintsi quiraaquisaam-
agori.

3 Aique iasitaigapéri cara inasegui Jesos ican-
tomemegacari:

—¢Obiroco Itingomiegui jorio? jIntimeta Itingomi
jorio!

Aisati inchotangaborotaiguéri cara iboroqueé Je-
SOS.

4 Aisati Pirato isotogopai cara joriojeguiqué ican-
taiguéri:

—Pinetsaigueri cara nomisotogopéri yaca arota
pigoigué cara te naniatiri pairoraca ora icanque te
onganinate.

5 Aito cara isotocané Jesos imatseiparo totsei
icapéro manchaguintsi quiraaquisaamagori. Aro
ira Pirato icanqueri joriojegui:

—Jerica sérarica.

6 Cara iniaigabaqueri itingomiegui saseriroti
aisati ira omisantiro ibango  Tosorintsi
icaimaiganaque catsigue icantaigué:

—iPopéicotiri, popéicotiri!

Aro Pirato icantaiganaqueri:

—Yamai pdaganéri obirojegui popéicotaigueri
obiro tenta naniatirini ora icantagueque te
onganinate cara Iriroqué.

7 Carari ira jorio yotabitaiganaqueri:

—Naroeguiqué aiti Sanguenari ogometaiguina
caninataque ingame ira jitapénguicha Itomi Tosor-
intsi.

8 Cara iquemobéro Pirato oca, itsorogasanotané.

9 Aisati icanaji cara peretorioqué, yosamitairi
aisati Jesos:

—¢Nega popaniaca Obiro?

Carari teni irotopitiri Jesos.

10 Aro icanéri Pirato:

—¢Pairo te potabitobitina? ¢ Teco pigote Naro itin-
gomi? Cara nocoguica nagantémi péicotatsi aisati
nocoguica nopabaquéajimi, aro nangangquero.

Tesos yotabitanéri:

—Querome  ipimiro  Tosorintsi, quero
picantématina Naro. Obiro picantabequina

ora te onganinate carari ira mapéna yaca iriro
cantasantéro te ongomeite.

12 Trooti icogantabitanaca Pirato ira-
pabaquéajirime Jesos. Iroro cantanaacha cara
icaimaiganaji jorio:

—Aroca popabaquéajiri Ira, te pomatsiguengati-
mari Sésar. Ira cantasiténguicha: “Naro itingomi”.
Iriro Ira quisaneinqueri Sésar pitingomi.

Pirato ipaiguérijoriojegui Ira Jesos.

13 Cara iquemobéro Pirato ora inibataigué
jorio, igdtaiguéri ira soraro iromisotoqueri Ira
Jesos. Yamai iriroque Pirato sobiaquenguitsi
iragaantomentoqué jonoica mopeé cara
yoganinatiro iroro ojita cara irinibarequé ebereo

Gabata' . . .. . . 3 7
14 Cara coniamaniqué yobetsicaiguéro Pasicoa,

aro icanéri Pirato ira joriojegui:

—iJerica Pitingomi!

15 Carari irirojegui icaimaiganaque
catsiguesonori:

—iPaganéri! jIngameta! jPop€icotiri!

Pirato icanéri:

—¢Naroco péquégotérine Ira Pitingomieguira?

Aro ira itingomi saseriroti yotabitanéri:

—Naroegui teni irine basini natingomi. Paniro
ira Sésar.

16 Aito cara ira Pirato ipaiguéri joriojegui Jesos
cara iribéquégotaiguéri.

Cara ipéicotaiguéri Jesos.
(Mt 27.32-44; Mr 15.21-32; Ir 23.26-43)
Irooti cara yagaiganaqueri soraro.

17 Yamai Jesos isotocané yanatanéro igorosite.
[dque cara oguitojaqué ora ojita Iguito Camat-
sirini. Aisati irinibarequé ebereo ojita Gorogota.

18 Cara ipé€icotaiguéri corosiqué, itsibatacari pite
S€rari ira ipé€icoque aisatl cara corosiqué basini.
Poro inénguitsi ibacosonoriqué Jesos, basini iné
imatepacoqué, carari Ira Jesos Iriro inénguitsi
aganguisati.

19 Pirato igdanténeri sanguenari iroquineri
jonoica iguitoqué Jesos. Ocanti oca sanguenarica:
“Jesos Nasaresati Iriro Itingomi jorio”.

20Tpéicoqueri Jesos aronisatiqué Jerosarén: iroro
ora ipocasitaigaguétapéri arosonori joriojegui ira-
niaiguéri. Inibataiguéro jorio ora sanguenari os-
anguenaca maba nibarintsiqué cara irinibarequé
ebereo, aisati guiriego, aisati irinibarequé Iro-
masati.

21 Carari ira itingomiegui saseriroti icantaiguéri
ira Pirato:

—Quero pisanguenatiro: “Itingomi jorio”. Orari
pisanguenate: “Icanque Iriro: ‘Naro Itingomi
jorio’”.

22 Carari ira Pirato yotabitanéri:

—Ora nasanguenaque, ineta.

23 Cara ira soraro itsonqueri ip€icotaiguéri Jesos
yagaiguéro ora imanchaqui ipabacaguécaro icarat-
inta itsibasati. Aisati yaguéro igamisate ora te
ontatima oaga omagatiro.

24Tra soraro icantobaganaca:

—Quero atisaraaiguiro Intsome omaguimpib-
intiro arota 0g01gue pairiraca aganérone.

Yamai aroque imoncaraquero soraro Sangue-
nari cara ocanti:

Ipabacaguetaigacaro  nomanchaqui, aisati
imaguimpibintéro nagamisate.

25 Cara aronisati  igorositequé  Jesos
pinaigasegui iniro Jesos aisati irento, aisati
Maria iina Queriojas. Aintasati pinasegui Maria
Magararasato.

26 Ira Jesos cara iniaquero iniro pinasegui cara
otsitiqué igorosite otsipasigari poro irogomere ira
inintasanté Jesos, icanquero iniro:

—Ina, iriro pitomitsari ira.

27 Aro icanqueri ira irogomere:

—Iroro pinirotsari ora.

Irooti cataguiteriqué ira irogomere yaganairo
ibangoqué yomisantéro iniro Jesos.

Cara icamaque Jesos.

(Mt 27.45-56; Mr 15.33-41; Ir 23.44-49)

28 Cara igbéque Jesos aroque imoncaraquero an-
tagaisati Sanguenari, icanqué:

—Nomireténi.

29 Aiti pinasegui cobiti piagasegaro oja oba
cochoari. Aro yogaaténeri chomigatiro cara
obaaqué yoguéro chocopiqué ipéri Jesos cara
ibagantequé.

30 Cara ichomicobéro Jesos icané:

—Nitsonquero antagaisati natarobacaare ora
igaquina Pabati.

Aro imentsononganaca Jesos ipéri Isére Iriri,
icamané.

Poro soraro yosataaquerti Jesos.

31 Jroro cataguiteri cara yobetsicaiguiro
jorio Pdsicoa.  Onguétaguetané iroonti sdbaro
caninaro asi Pasicoa. Tenta iraninte jorio irine

igamaga cara corosiqué sabaroqué, iroro ora
yamanaguéqueri ira Pirato cara iragaqueri soraro
intingaraaguetiriimingaaqueé ira péicotaigasegacha
aisati iraguétaigairi.

32 Aro idtasiqueri soraro itingaraaigapéri imin-
gaaqueé ira obasigatsira aisati basini ira itsipasiga
Jesos.

33 Cara iniopéri Jesos aroque icamaque; iroro
ora te intingaraaguétiri imingaaqueé.

34 Carari ainta poro soraro yosataantapari
irosataamento imeriquiqué. Irooti cara
pisotoatané iraraa aisati nija.

35 [ra comantairo oca iriro neiro isanguena-
quero ora aisonori. Yamai igotasantiro iriro
aisonori arota obirojegui pinguemisantaiguero
cara pinibataiguéro oca Sanguenarica.

36 Aro ocantagueca negaca arota omoncaratima
ora Sanguenari cara ocanti:

Quero itingaraitiri poro itongui.
37 Aisati ocanti basini Sanguenari:
Aro iraniaigairi Quirisito Ira yosataaque.

Cara itiaquerti Jesos.
(Mt 27.57-61; Mr 15.42-47; Ir 23.50-56)

38 Aique ira José ira paniacha poeboroqué ji-
tacha Arimatea yamanopéri Pirato cara iraganéri
igamaga Jesos. José iriro ira aguiatabitari Jesos
comanoroni, itsoroquerininta jorio. Aroira Pirato
inintacaqueriira José. Aro yaganerl igamaga ]esos

39 Aisati yarepa Nicoremo ira nibaqueri Jesos ji-
rai tsitiniriqué. Yamapé 30 quiro casangajengaro
ojita mira aisati aroes.

40 Aique José aisati Nicoremo ydgaiganaqueri
igamaga Jesos iponatantaigacari tocoya aisati
casangajengaro aronta icantaiguiro iriro cara
yametaigaro joriojegui cara itiaiguiri igamaga.

41 Cara ipéicotaiguéri Jesos aiti panguirintsisi
aronisati aiti pinasegui iritijjomento irorai terai
iritijantimaro.

42 Aro cara itiaqueri Jesos aitoniati pinasegui
iritijomento aroquenta pénibaque omarintanéma
sabaro.

20

Cara icaniatanai Jesos.
(Mt28.1-10; Mr 16.1-8; Ir 24.1-11)

1Cara coniamanisonoriqué cataguiteriqué tom-
inco, pidque Maria Magararasato cara itiaca Je-
S0s, cara terai onguétaguetasante, oniopéro oquibe
mopé aroque pasiriaa.

2 Pisigasanotanaca Maria Magararasato cara
inasegui Simon Peroro aisati inasegui ira
irogomere Jesos ira inintasanoti, ocantaigapéri:

—Yaguéqueri Atingomi. Teni irinaje cara
itiabecariri. Teni nogote negaraca yogairi.

Inetsaigabitaari Peroro aisa Joan.

(Ir 24.12)

3 Ira Peroro aisati basini irogomere
isotocaiganaque iaigué cara itiaca Jesos.

4 Pitirooti isigaiganaca, carari ira basini
irogomere iriro sigasantanénguicha ibatanéri
Peroro iritsita arequenguicha.

5> Inetopisigapéro cara itiaca Jesos iniopéro to-
coya aroque papinaguiricaa, carari te ingue.

6 Aique yarepa Simén Peroro icanaque iriro
cara itiaca Jesos. Aisati iriro iniopéro ora tocoy-
atsa aroque papinaguiricaa

7 Ora tocoya ora yoguenen iguitoqué casirico-
niati pinasegui caninasati.

8 Ira iritsita arepénguicha naarai icanaque iriro
yamai. Iniajiro tocoya yamai iquemisanque

9 teraiquerainta inguengairo cara ocanque
Sanguenari Ira Jesos inganiatanae

10 Yamai ipigaiganaja pitirooti irogomere Jesos
cara ibangoqué.

Ira  Jesos yoniagapaaro ora  Maria
Magararasato.
(Mr16.9-11)

11 Ora Maria péro cara piné sotoqué aronisa-
tiqué iritijomento piraca. Cara piragasega one-
topique aiquero tsomagui

12 oniaqueri pite ironomire Tosorintsi iquiro
catarisonori imanchaqui. Isobiaque cara in-
abitaca Jesos. Poro inénguitsi cara iguitoqué Jesos,
ira basini ironomire inasegui cara iguitiqueé.

13 Yosamitéro:

—Tsinane, ¢Pairo piraicoque?

Iroro ocanqueri:

—Niraicoqueri Natingomi yaganénganinta te
nogote negaraca yogairi.

14 Cara pitsonque Maria pinibaté, papisitanaca
aiquero otisitaqué, oniaqueri Jesos carari te
0gotiri.

15 Aro yosamitapéro Jesos:

—Tsinane, ¢Pairo piraicoque? ¢Pairi picogui?

Iroro ojiqueri ira omisantiro panguirintsisi, aro
ocanqueri:

—¢Obiroco dganairi Natingomi? Pingomantina
negaraca pogairi. Nocoguini naganairi naro.

16Jesos icanquero:

—iMaria!

Onetsairi aisati ocanqueri nibarintsiqué jitacha
ebereo:

—jOgometinari!

171ra Jesos icampéro:

—Popabaquéina terainta najate cara iniro Pa-
bati. Yamai pijate pingantaigapéri naguemisan-
tacagane ira quemisantaiguina pingantiri cara
aique nogainocanéma cara Pabatiqué nasi aisati
pasiegui Piri. Ira Tosorintsi nasi aisati Iriro
Pitosorintsite obiro.

18 Aito cara pidque Maria Magararasato cara
ongomantaigapéri ira irogomerejegui ocampéri:

—iNaniajiri Atingomi!

Aisati ocomantaiguéri omagaro ora icanquero
Jesos.

Jesos yoniagaigapaari ira irogomerejegui.
(Mt 28.16-20; Mr 16.12-18; Ir 24.36-49)

19 Aro irooti cataguiteri tominco chopiniguite
yapatoitaigasega irogomere Jesos. Aro
yasitaiguéro Sitécori itsorogaiguérininta
joriojegui. Aro iquégotapéri Jesos yaratingopé
aganguisatiqué cara irogomerejeguiqué.
Yobetsatapaari icampéri:

—Obirojegui, pomagoriaséretaigue.

20 Cara icampéri oca, yoniagaigapaari ibaco
aisati cara imeriquiqué cara yosataaqueri soraro.



Joan 20:21 cv Joan 20:26

Irairogomerejeguiicaninatasantaiganajicara ini-
aigabajiri Itingomi.

21 Aisati yogatsitairi Jesos icantajiri:

—Obirojegui, pomagoriaséretaigue. Cara
igdquina Pabati Naro jirai, aisati Naro
nagataiguémini obirojegui yamai.

22 Trooti cara itasongaiguéri irirojegui ican-
querti:

—Coraque pinampémi Caninaro Isére Tosorintsi.

23 Ira  matsiguenga  comantaguetirine
Tosorintsi ora icantagueti te onganinate aisati
inguemisanquena Naro, pingantiri: “Aroque
jjocajimiro  yomaguisanquimiro  Tosorintsi
ora picantaguetomotiri te onganinate. Teni
inguisaneintajimi”.  Aintaca matsiguenga ira
te ingomantaguetiri Tosorintsi ora icanti te
onganinate, pingantiri: “Querootisati ijjocajimiro
Tosorintsi ora picantaguetomotiri te onganinate.
Pérosati iguisaneinquimi”.

24 Cara yoniagaigapaari Jesos irogomerejegui
te irinasegue Tomas ira jitacha aisati Tsipari.
Basiniegui irogomere icomantairi Tomas:

—Naniaigairi Ira Atingomi.

25Jcanque ira Tomas:

—Queroca naneiro ibacoqué cara oquenaqueri
carabo, queroca nominguiro nobatsapaco, que-
rootisatica nominguiro nobaco cara yosataaqueri
soraro, quero naquemisanti.

Jesos yoniagaari aisati irogomerejegui.

26 Pabisanaque 8 cataguiteri. Aisati yapa-
toitaiga antagaisati irogomere Jesos cara pongot-
siqué. Aisati yasitocoigasega. Yamaica ainta

Tomas itsipaisigari irirojegui. Aisati iquégotapairi
Jesos inasegopé aganguisati irogomerejeguique,
yobetsatapaari icampeéri:

—Obirojegui pomagoriaséretaigue.

27 Aique icampéri Tomas:

—Pinetsero nobaco. Pominguero pobatsapaco.
Aisati pominguero pobaco yaca yosataaquina so-
raro. Quero pitsoinguina, pinguemisantina.

28 Aique yotabitanéri Tomads:

—Obiro Natingomisonori, aisati Obiro Notosor-

intsite. )
29Tesos icanqueri:

—Tomas, aroquenta piniaquena yamai,
piquemisanquina. Ainta Dbasini ira te
iraneina carari iquemisantaiguéna. Ingani-
natasanoiganaque iriro.

30 Jesos itasongasantomotaiguéri irogomere to-
jaiora te osanguenatima yaca Sanguenarica.

31 Ora itasonganque Jesos osanguenaca yaca
Sanguenarica arota obirojegui pinguemisan-
taigueri Jesos Iriro Quirisito ora ocanti
Agabisaicoontatsiri. Iriro Itomi Tosorintsi. Aroca
pinguemisanqueri pérosati cara pintiomoqueri
Iriro Jonogaguitequé.

21

Jesos yoniagapaariirogomere icarati 7.

1 Aique Jesos yoniagapaari aisati irogomere
cara onamijaqué angaare jitacha Tiberias. Yoni-
agapaari negaca.

2 Cara, inasegaigui ira Simén Peroro aisati
Tomas ira ijita Tsipari. Aisati Natanael ira pani-
acha poeboroqué jitacha Cana cara Garireaque,

aisati ira itomijegui Sebereo, aisati pite basini
irogomere.

3 Aro ira Simo6n Peroro icantaiguéri:

—Aique najaque nasiriaténi.

Aique icantaiganaque iriro:

—Aisati naroegui naguiataiganaquemi.

[aigué yotetaiganacaro pitotsi, isiriataigabitaca
omagaro tsitiniriqué, cara te irdguémate.

4 Cara pénibaque onguétaguetané, Jesos inasegui
onamijaqué angaare, carari irogomere te
irogoigueri Iriro.

5 Aro Ira Jesos icaimeéri:

—Janequijeguli, ¢ Te pagaigue sima?

Yotabitaiganaqueri irirojegui:

—Teni.

6 Aique igaqueri:

—Atsi  pijoquiro pisiritite aiquero poba-
cosonoriqueé, aro pagaiguéri sima.

Aroijocaiguéro. Yamaiteiragabiairo intinaajiro

isiritite 1acaronta sima.
7Carai iniaqueri arosonori sima aito icanque ira

inintasanoti Jesos:

—ilriro Atingomi!

Cara iquemobé SimoOn Peroro Iriro Itingomi
icanaquero imanchaqui saacanarinta inasegui,
imatsecané cara angaareque.

8 Iraegui basini irogomere yaretacaganaaro
pitotsi cara onamijaqué inosicaiganaquero isiri-
tite jagacanta sima. Aitoniatinta onamija omon-
carata 100 metoro.

9 Cara yaguétaiganaque quibatsiqué iniaigapéro
tsitsi itasisiga paniro sima aisati pan.

10Jesos icantaigabaqueri:

—Pomaigapé sima ira pisiriataiguéra yamai.

11 Simén Peroro yotetanaa pitotsiqué, inosi-
capéro siriti irooti cara onamijaqué iacaro sima
iriantisonoriiguibeicarati 153, tojaiinabita carari
te ontisaraaima siriti.

12 Aro icantaiguéri Jesos:

—Omana popaigapé.

Carari te irine poro irogomere ira osamitirine
pairiraca ijita, igoiguérinta Iriro Itingomi.

13 Aique Jesos yaguéro pan ipaiguéri irogomere
aisati ipaiguéri sima.

14 Yamai ocarati maba cara yoniagaari
irogomerejegui  cara aroque  Ilcamaque
icaniatanai Jesos.

Jesos inibataqueri ira Simon Peroro.

15 Cara itsongaigué yapé, Jesos yosamitéri Simon
Peroro:

—SimoOn itomi Jonas, ¢Pinintasantina Naro
pibegaiguiriicaegui? ¢Pinintasanotina obiro?

Yotabitanéri Peroro:

—Jee, Natingomi, Obiro ogoétatsi nanintimi.

Icanéri Jesos:

—Yamai pingantimari ira omisantiri itiomijani
oisha. Pomisantaiguenariira quemisanquina.

16 Yogatsitairi Jesos yosamitairi:

—Simon itomi Jonas, ¢Pinintasantina?

Yotabitanéri Peroro:

—Jee, Natingomi, Obiro ogoétatsi nanintimi.

Icanqueri Jesos:

—Yamai pomisantinari noishate.

17Mabatané yosamitairi:

—Simon itomi Jonas, ¢Pinintina?

Yamai Peroro yogaséretanaca yosamitérinta
ocarati maba aisonorica inintiri. Icanqueri:

—Natingomi, Obiro ogoétiro antagaisati. Pigoti
cara nanintimi.

Icanéri Jesos:

—Pomisantinari noishate. o
18 Nangantasantémini aisonori, cara jirai

ob01naquera1b1 piquiro pomanchaqui obineni
pidtagueque cara negaraca picogui pijate. Carari
cara pintiasiparitané pintimagonaguitéma ira
basini iriro caaguémirone pomanchaqui aique
irdganémi cara te pininte pijate.

19 Aro icanquerinegaca Jesos. Irooti yogomean-
tari aisati icomantéri atiraca inganquima Peroro
cara ingamaquenica, inganqueri matsiguenga
iraniacaninatobéri Tosorintsi. Aique Jesosicanéri:

—Piguiatapéna.

Irairogomere iranintane Jesos.

20 Cara yapisitaanaca Peroro, iniobéri cara yo-
guiataiganaqueri ira irogomere inintasanti Je-
sos. Iriati ira itsipasiga coshoni Ira Jesos cara
yapaigasegui cani aisati yosamitéri: “Natingomi,
¢Pairi ijita ira agagantémine?”

21 Cara iniobéri Peroro, yosamitéri Ira Jesos:

—Natingomi ¢Iriroque ica, ati inganquima?

22 Yotabitanéri Jesos:

—Aroca naninque Naro intimaque irooti cara
nopigaima Naro, quero pogaséreta obiro. Obiro
piguiatapéna.

23 Aique  iquemaigabaquero omagaro
quemisantatsiri ijitabetaigaca quero icami ira
irogomere inintasanoti Jesos. Carari Jesos te

ingantiri cara quero icami. Patiro icanqueri:
“Aroca naninque Naro intimaque irooti cara
nopigaima Naro, quero pogaséreta obiro”.

24 [riati ica irogomere neiro oca aisati iriati-
sati sanguenatéro. Eiro ogoiguéro cara icanque

aisonori. . _
25 Aiti arosonori ora icantagueque Jesos. Arome

irisanguenatéro patiropague oca, querome Cco-
tonguiboro omagaro quibatsiqué ora sangue-
naténguichaneme. Joan

